
BELEGGINGS

 Komons bly net staan vir net ’n oomblik, terwyl ons noumet
Hom praat, soos ons ons hoofde buig.

2 Ons Hemelse Vader, ons is weer inderdaad dankbaar vir
hierdie tyd wat ons kan staan om die Evangelie voor te stel aan
hierdie stad, Chicago, aangesien dit op die harte van hierdie
mense hier is, hierdie Christene, om te sien dat hulle mense
gered word. En, Vader, ons weet dat niemand kan kom as U hom
nie eers getrek het nie, Jesus het so gesê. En ons glo dat, elke
voorbestemde saad wat nou in hierdie stad lê, daar geen manier
is om te keer dat hulle die Lig van die Evangelie ontvang nie. U
sal, U sal dit gee, Here. U sal daaroor waak, om seker te maak
dit kom daar. U gee die Boodskap, en ek glo dat U in staat is,
en diegene na die Lig van die Evangelie toe sal bring, vir wie U
verordineer het om Dit te sien.
3 So, Vader, soos ons ons ligte laat skyn, en ons pogings
aanwend, na die beste van ons vermoë, om—om te bring die…
hierdie groot Evangelie van die aandtyd; die getye van sonde kom
beslis in, ongeloof aan elke kant. O, soveel verskriklike dinge wat
ons in die gesig staar. Maar ons het die versekering van die…
“Wanneer die vyand inkom soos ’n vloed, sal die Woord van God
’n standaard daarteen oprig,” Vader, en U het dit belowe, so ons
dank U.
4 En nou, help ons vandag, terwyl ons nou rustig raak. Ek dank
U vir die jubileum van vanmôre, hierdie wonderlike liedere en
getuienissse, wat ook al gedoen is. En mag ons nou na U Woord
kyk, Here, om krag vir die dagHieruit te put. Ons vra dit in Jesus’
Naam. Amen.
5 Julle mag maar sit. Baie dankie, vir die gawe uitnodiging om
hiernatoe te kom en by julle te wees. En nou wil ek die dametjie
hier bedank vir haar lied, hoe wonderlik dit was. Ek reken dis
die eerste keer wat ek haar ooit hoor sing het. En dan, natuurlik,
ons Broer Mel Johnson daar, ek het versoek dat hy daardie lied
sou sing, wanneer, Onthou My. En ons het dit by die huis, en ek
wil dit weer kry.
6 En Billy Paul, dink ek, lewe net van daardie liedere. Hy sit
hulle in die…terwyl hulle in die kantoor is, en speel dit die
heeltyd vir die mense wat kom en gaan, van regoor die wêreld.
En jy kan na die kantoor toe kom en jy kan Mel Johnson baie
dikwels daar hoor sing, op die bandopname. En dan, wanneer ek
’n gevoel kry van moeg en uitgeput, sal ek—ek afgaan en iewers
in ’n kamer gaan sit, en net spreek…een van die luidsprekers
naderbring, en ek sal weer daarna luister.

7 So ons—ons is dankbaar vir hierdie goeie sangers. En ek
dink aan die tyd wanneer ons oor hierdie Jordaanrivier gaan.
Ek wil daardie goue stem van Mel Johnson hoor meng met
Einar Eckberg en baie van daardie groot sangers wat die rivier
oorgesteek het. So ons sien uit na daardie tyd.
8 Ek wil my goeie vriend, Dr. Lee Vayle hier, bedank, ’n gewese
Baptiste prediker, ’n baie goeie geleerde en wonderlike man, wat
voor my gestaan het hierdie week en die bediening gebring het
op symanierwat hy dit doen,my baie gehelp hier in die diens.
9 Wanneer ons daardie dienste hou, gebed vir die siekes, ons
noem dit “genesingsdiens,” baiekeer, net voor die mense. Maar,
natuurlik, ons besef ons kan nie mense genees nie, ons bid net
eenvoudig vir mense.
10 Iemand het gesê, ’n tyd gelede, gesê: “Broer Branham, het jy
so-en-so genees?”
11 Ek het gesê: “Ek het nog nooit, inmy lewe enigiemand genees
nie. Maar ek het ’n paar direkte antwoorde op gebed gehad, want
Jesus het dit belowe, en ek—ek glo dit.”
12 Ek onthou die aand wat die—die foto van hierdie groot Wese,
die Heilige Gees; daardie van Eksódus 13:22, glo ek, of 21, waar
“die Vuurkolom voor jou sal uitgaan, om jou te lei in die weg,”
en hoedat daardie Vuurkolom wat met Moses was, Dit voor hulle
uitgegaan het.
13 En toe, toe Dit hier gemanifesteer is in ’n Persoon genaamd
Jesus, wat die Seun van God was. En toe het Hy gesê dat Hy van
God af gekom het en na God toe teruggekeer het.
14 Toe, na Sy terugkeer, na die hemelvaart, hoe groot was dit vir
Paulus, voordat hy Paulus was, neergefel is. Nou, hy wat ’n Jood
was, hy sou dit op geen manier “Here” genoem het nie. “Here,
wat wil U hê moet ek doen?” Sien? Maar hy het geweet dat Dit
daardie selfde Vuurkolom was wat sy volk gevolg het, of sy volk
gelei het. Dis hoekom hy Dit genoem het: “Here, wat wil U hê
moet ek doen? En Wie is U?”

En Hy het gesê: “Ek is Jesus.”
15 En om Dit nou, in hierdie laaste ure, te sien terugkom na ons
toe. En daardie aand, toe Dit die eerste keer amptelik afgeneem
was in Houston, Texas, die…’n—’n Broer, ’n Baptiste prediker
het met Doktor Bosworth gepraat, aangesien baie van julle hier
waarskynlik daar was, oor Goddelike genesing, en ek…gesê dat
ek ’n Goddelike geneser was. Doktor Best het dit gesê.
16 En ek het gesê: “As die preek van die Evangelie van
verlossing, en glo dat Jesus die siekes genees, omdat dieWoord so
sê; as dit my ’n Goddelike geneser sou maak, sou dit ’n mens wat
in verlossing glo, ’n Goddelike verlossermaak, want dis dieselfde
Woord, julle sien.” Hy is Jehova-Jireh en Jehova-Raphi.

17 Al Sy saamgestelde verlossingsname was verteenwoordig in
Jesus Christus, en daar is waar hulle uitgebring is en vergroot
het wat God was. Waar, die groot eienskappe van God voordat
Hy nog God was, voordat daar was…God is ’n voorwerp van
aanbidding. Voordat Hy dit ooit geword het, was Hy steeds God.
Hy is Ewig, en hierdie eienskappe was in Hom. En hulle vertoon
net hulleself, as ’n Vader, en die Seun, en—en ’n Verlosser, en
’n Geneser. Dis net God se eienskappe wat hulleself vertoon. So
ons is dankbaar dat ons die voorreg het om hierdie goeie tyd van
gemeenskap te kan geniet en die versekering van ons verlossing,
deur die eienskappe van God, Wat die Verlosser is. Mag Sy Naam
geprys word!
18 Nou ek wil vir Broer Vayle bedank, ’n man wat in staat is
om hierdie dinge te verduidelik. Ek’s nie ’n teoloog nie, soos
enigiemandweet. Ek het net nie die geleerdheid nie.
19 Ek het hierdie broertjie hier van die Moody Bybel hoor
opstaan, en ek het gedink: “Goeiste, ek wens ek het die seun se
opvoeding gehad.” En ek vertrou dat God hom sal gebruik, deur
vir hom hierdie visioen te gee.
20 Soos ek ouer word, soos ek in die pad afgaan, dat hierdie jong
kêrels sal opkom en hierdie Evangelie sal neem, op ’n kragtiger
wyse as wat dit nou is. Soos die geslagte aangaan, en die vyand
inkom, bly God die standaard hoër en hoër en hoër lig, totdat
ons Christus uiteindelik sal ontmoet. Dis in elk geval vir Wie ons
uitsien om te sien.
21 Onthou nou hierdie week en die afsluiting van die dienste. En
almal word uitgenooi, en selfs al die denominasies.
22 Nou ekmag dit sê terwyl ek die geleentheid het.Moet nooit in
julle gedagtes kry dat ek teen daardie mense is nie. Ek is lief vir
daardie mense. Dis die stelsel van denominasie wat gemeenskap
verbreek. Dis die…Ek gaan nou in Suid-Afrika in, nadat ek
uitgenooi is sedert ek die laaste keer daar was, omdat ons ’n paar
takke van die Volle Evangelie Sakemanne het. En ek behoort nie
aan enige organisasie nie, niks behalwe hierdie Volle Evangelie
Sakemanne nie, en tog is dit nie ’n organisasie nie; en wanneer
dit word, dan sal ek dit natuurlik moet verlaat, want ek…dis ’n
organisasie. ’n Organisme is in die haak, maar nie ’n organisasie
nie. So ons…
23 Die—die groepe in Afrika, soos aan die oostekant, is dit
Engelssprekende mense, en—en die Pinkster Gemeentes van
God. Aan die westekant, is dit Afrikaans, wat ’n Boer is; en van
die Boer, die Hollanders, en hulle het wat ons noem die A. G. van
S., die Afrika…Apostoliese Sendings van Afrika.
24 En daar is twee faksies daarvan, twee dele. Hulle doop, ’n
drie-enige doop, deur…Een van hulle doop, dink ek, drie keer,
vooroor; een keer vir Vader, een keer vir Seun, en een keer vir
die Heilige Gees, wat Hom drie gode, in plaas van Een, maak.

En die ander een doop drie keer, agteroor, in die Naam van die
Vader, en een in die Seun, en in die Heilige Gees; doop hulle drie
verskillende kere, een keer vir die Vader, een keer vir die Seun,
en een keer vir die Heilige Gees.
25 Een van hulle sê: “Wel, ons doop tot Sy dood; en toe Hy
gesterf het, het Hy vooroor geval.”
26 Die ander het gesê: “Wie het al ooit ’n man met sy gesig
boontoe begrawe? Jy begrawe hom agteroor.” So hulle is so.
27 En elkeen van hulle skryf virmy briewe, en teken hier: “Broer
Branham, Afrika roep jou. Kom dadelik, maar sal jy asseblief
hierdie doktrine onderrig?” Wel, ek kan nie soontoe gaan op so-
iets nie. Sien? Ek het nog nooit…
28 Ek is as ’n Sending Baptiste prediker georden. En ek het
groot respek vir my Baptiste broers, en—en ek het hulle lief, maar
as gevolg van die gawe wat gestuur is, nie na die Baptiste nie, nie
na die Presbiteriane nie, maar na die Kerk. Ek moet onafhanklik
staan tussen hulle; nie onafhanklik ván hulle nie, maar ’n broer
saam met hulle. Ek glo, soos die derde put wat Jakob gegrawe
het, dat daar plek is vir ons almal. En ek—ek glo dit. Daar is plek
by die Fontein, vir elkeen van ons, vir—vir wie ook al wil.
29 Nou ek het, natuurlik, wel, ek sou nie wou sê “opponente”
nie, maar ek het mense wat nie die Boodskap aanvaar nie. En,
wel, goeiste, ek kan nie sleg dink van hulle nie. Jesus het dieselfde
ding in Sy dag gehad, al die res het. En elke keer, met ’n Boodskap
van God, het die wêreld Dit nooit ontvang nie. Maar dit maak
nie een sweempie bitterheid teenoor daardie persoon, of daardie
mense, of daardie organisasie nie. Dis steeds net dieselfde. Ek’s
so dankbaar daarvoor. Dis een van die bewyse dat ek weet ek
het oorgegaan uit die dood na die Lewe; maak nie saak wat die
broers doen nie, ek het hulle steeds lief, julle sien. In my hart,
het ek hulle lief, sien, want dis ’n liefde wat—wat God in my hart
geplaas het vir my broers. En die Here seën nou.
30 En nou voor ons die Woord nader, gaan ek ’n—’n dierbare
vriend van my vra, ’n jong prediker wat hierbuite sit, wat—
wat…Hy het soort van ’n kompleks gehad. En hy en sy vroutjie
het altyd die heeltyd na my huis toe gekom, en hy sou sit en hy
sou nie praat nie. En hy sou—hy sou net een vraag vra: “Broer
Branham, wat dink jy, het die Heremy geroep vir die bediening?”
En ek het die potensiaal gesien van hierdie jongman, van ’n goeie
Bybelinstituut, maar hy het net kortgekom. Soos Moses met al sy
opleiding, het hy…watMoses kortgekom het, het die brandende
bos gehad. Dis wat Broer Ruddell kortgekom het, is wat die
brandende bos gehad het, en eendag het dit vlam gevat. En die
broer het ’n kerk daar net buitekant die stadsgrense, glo ek, van
Jeffersonville, ’n regte voortgesette werk vir die Here, een van ons
suster-kerke van die Tabernakel.

31 Ek ek wil hê as Broer Don Ruddell, ek sien hom hieragter,
sal opstaan en bid, vir die Heilige Gees om die Woord te gebruik,
vanmôre, op die wyse wat Hy sou sien om dit te gebruik. Broer
Don, as jy sal, terwyl ons ons hoofde buig. [Broer Don Ruddell
bid—Red.] Ja, Here. Amen.
32 Laat ons nou blaai vir die Skriflesing, terwyl ek veranderwat
ek vanmôre sou gesê het, in gedagte gehad het om te sê, nadat ek
gehoor het van hierdie Sakemanne se Stem. Julle weet, ek het
self ’n ideetjie hieroor gehad. En kom ons blaai na Markus die
10de hoofstuk, en begin by die 17de vers, glo ek, is hoe ek dit
hier neergeskryf het.

En toe Hy op die pad uitgaan, hardloop daar…na
Hom toe en neergekniel voor Hom en vra Hom: Goeie
Meester, wat moet ek doen om die ewige lewe te beërwe?
En Jesus sê vir hom: Waarom noem jy My goed?

Niemand is goed nie, behalwe Een, naamlik God.
Jy ken die gebooie: Jy mag nie egbreek nie, Jy mag nie

doodslaan nie, Jy mag nie steel nie, Jy mag geen valse
getuienis gee nie, Jy mag niemand tekort doen nie; Eer
jou vader en jou moeder.
Maar hy antwoord en sê vir Hom: Meester, al hierdie

dinge het ek onderhou van my jeug af.
En Jesus het hom aangekyk en hom liefgekry en vir

hom gesê: Een ding kom jy kort; gaan verkoop alles wat
jy het, en gee dit aan die armes, en jy sal ’n skatte in die
hemel hê; kom dan hier, neem jou kruis op en volg My.
Maar hy het treurig geword oor hierdie woord en

bedroef weggegaan, want hy het baie besitting gehad.
33 DieHere voeg Sy seëninge by die lees van dieWoord.
34 Ek het ’n klein, soort van ’n gesegdetjie wat ek…by die Volle
Evangelie Sakemanne. Party van hulle, soos ons predikers weet,
hulle sê vir my: “Sê, jy’s ’n prediker, wat maak jy—wat maak jy
daar by daardie sakemanne?”

Ek het gesê: “Ek is ’n sakeman.”
Hulle sê: “Watter soort sake doen jy?”

35 En ek het gesê: “Ewige Lewe versekering.” Sien, nie
assuransie, nou nie. Versekering!

Blye versekering, Jesus is myn!
O, wat ’n voorsmaak van Heerlikheid rein!
Erfgenaam van redding, gekoop deur God Self,
Uit Sy Gees gebore, gewas in Sy Bloed.

36 En ek wil graag, siende dat hierdie sakemanne is, en
sakemanne hou daarvan om in saketerme te praat. En ek wil sê
aan die sakemanne, en sakevroue ook, wat hier sit, wil ek hierdie
teks neem, eers, en dit noem:Beleggings.

37 Nou omtrent enige besigheidspersoon is geïnteresseerd in
goeie, betroubare beleggings. As jy ’n sakeman is, dis, is jy
geïnteresseerd daarin. En ’n—en ’n sakeman soek altyd na ’n
goeie, betroubare belegging. Julle weet, dis—dis ’n goeie ding vir
ons om te doen. En ek gaan vanmôre met julle praat oor die—die
beste belegging waarvan ek weet. En ek wil hê julle moet goed
luister, na: Beleggings.
38 Nou dis nie ’n—dis glad nie ’n goeie beleid vir ’n sakeman
om kanse te vat nie. In elk geval, om ’n kans te vat is dobbel,
en dobbel is verkeerd. Ons wil nie dobbel met enigiets nie, want
dis—dis nie reg nie. Party van hierdie “raak oornag ryk” hier,
julle weet, een of ander makelaar wat nie eers baie goed gevestig
is nie, maar hy kan iets aan jou voorstel wat so goed klink, jy sou
sê: “O, goeiste,” en jy vlieg net daarin. En wanneer jy dit doen,
voor jy jou kom kry, bevind jou jouself platsak. Maar as ’n man ’n
goeie, verstandige sakeman is, moet hy eers ’n besigheid probeer
kry wat gevestig is, ’n ou betroubare firma.
39 En, dan, is dit nie ’n goeie idee vir ’n sakeman om sy geld in
sy sak te hou nie. As jy nie…As jy jou geld in jou sak hou, sal
dit niks vir jou verdien nie. Maar jy moet dit iewers laat werk,
dit uitplaas. En, kyk dan wat jy daarmeemaak.
40 Nou, ek dink dis soort van besigheidsterme, dat ons sou. Ek
dink dis ’n goeie logiese ding dat ons so daaraan dink, van wat
ek gaan sê. Nou ons vind dat as jy…Ons het soveel in die wêreld
vandag, wat kortpaaie is, en “raak oornag ryk,” en hulle kom hier
en daar op.
41 En ek het pas ’n vriend gehadwat ingeloop ismet sy hele lewe
se spaargeld, met so ’n—’n—’n ding soos daardie, wat iemand hom
gesê het: “Belê jy jou geld hier. Hierdie is net die ding. Dis die
ding.” En die man het na die geskilderde prentjie gekyk wat voor
hom was, en sy—sy lewens-spaargeld daarin belê, en het oornag
alles verloor wat hy gehad het, binne net ’n paar dae. En die
firma het toegemaak en daar het hulle gegaan. Nou, ’n man is
baie dwaas, om ’n truuk soos daardie te doen. ’n Goeie, gesonde
denker sal nie sake doenmet daardie soort bepalings nie, sien.
42 Eers, behoort jy die—die—die firma te ondersoek waarmee jy
gaan sake doen. En as die firma niks werd is nie, maak nie saak
hoe ’n goeie voorstel hulle aan jou maak nie, jy sou dit nie doen
nie. As jy ’n goeie sakeman is, sou jy nie so ’n kans soos dit waag,
van jou lewe se verdienste, om in so-iets te belê nie.
43 En deur dit nou te sê, soort van te vergelyk, is daar baie van
hierdie godsdienstige dinge wat opkom in die laaste dag, wat
“doen dit oornag” is. En vanaand is jy ’n—’n kroegsanger, en
môre preek jy die Evangelie. Ek—ek gaan nie vir sulke dinge soos
dit nie. Nee. Ek dink ’n persoonmoet eers bewysword.
44 Ek dink dis waar baie van ons Pinksterdenominasies ’n
bietjie laat gaan het daar. Want, ons neem vanaand ’n vrou, sy is

’n ontklee-danser op die verhoog iewers, en die volgende aand is
sy hierbuite iewers aan die sing, en gaan uit en het ’n Bybel onder
haar arm: “die Here het haar geroep om te preek.” Ek betwyfel
dit glad nie. Dis in die haak, maar ek dink daardie vrou moet
eers bewys word. Dis reg. Laat dit bewys, laat die saad ’n tydjie
groei, en kyk watter soort lewe daaragter is.
45 Want, selfs die mense waarmee sy gaan assosieer, sal nie haar
getuienis glo, of sy getuienis, wat dit ook al mag wees, as hulle
haar een aand sien, of hom een aand, in die kroeg, en die volgende
aand daarbuitemet die Evangelie nie. Hulle sê: “Watter soort van
’n—van ’n skelmspul is hierdie in elk geval?” Maar as daardie
vrou so ’n lewe lei in die stad, vir ’n tydjie, en onder die mense,
totdat hulle sien daar is ’n verandering in daardie vrou, dan sal
haar getuienis uitstaan. Tot dan sou dit beter wees vir haar om
net die lewe te lei, tot dit gevestig is.
46 Nou, ons wil nie hierdie “oornag ryk word” hê nie. Dit…En
ons wil dit nie hou nie, want as jy jou geld hou, sê ek: “Sal diewe
inbreek en dit steel.”
47 En as jy iets in jou hart het vir God, en jy wil nie daaraan
uiting gee nie, ensovoorts, en dit net bly uitstel: “Wel, later aan,
later aan.” En daardie begeertetjie wat jy eens gehad het, om
God te dien, sal van jou weggeneem word. Die—die duiwel sal
inkom en dit wegsteel, en dan sal jy geen begeerte hê om Hom te
dien nie.
48 So as jy die geringste begeerte het! Daarmoes iets gewees het
wat jou selfs na hierdie ontbyt toe gebring het vanmôre. Daar is
iets. “Geloof kom deur die gehoor, die gehoor van die Woord.”
En daar moes een of ander begeerte gewees het, anders sou jy
nie eers hier gewees het nie. Nou, moenie dat daardie begeerte
wegkwyn na een of ander klein “aansluit,” of “handskud,” of
“besprinkel word,” of iets daarbuite nie. Kom ons kry die regte
firmawat gevestig is, iets wat—wat regtig goed is.
49 ’n Goeie betroubare firma wat uitbetaal in goeie dividende,
dis hoe jy jou beleggingswilmaak, is ietswat diemoeitewerd is.
50 En ek dink, die rede waarom ek hieraan gedink het vanmôre,
glo ek, vir hierdie groep, was hierdie ryk jong heerser, hierdie
jong kêrel, soos ons hom ken, as die ryk jongman. Hy was ’n jong
kêrel, sonder twyfel, ’n goeie karakter. Hy het grootgeword in
’n goeie huis, miskien in ’n baie godsdienstige huis, op die wyse
waarop hy die Here Jesus genader het.

Julleweet, Jesus het vir homgesê: “Onderhou die gebooie.”
51 En hy het gesê: “Dit het ek gedoen. Ek het dit van my jeug
af onderhou. Ek het dit gedoen.” Julle sien, hy het ’n—’n goeie
agtergrond gehad. Dit beteken baie, want gewoonlik sou hy Jesus
nooit eers genader het nie.



8 DIE GESPROKE WOORD

52 Maar daar moes iets aan Jesus gewees het, wat sy aandag
getrek het, anders as waaraan hy in sy sinagoge gewoond was.
Want, julle sien, Jesus was anders.
53 En soos hierdie jong kêrel hier so pas getuig het, van die—
die Moody Bybelinstituut hieronder; ’n groot plek, sonder enige
twyfel. Maar, julle sien, eendag het hy iets gevind wat, sien, dit
was anders, en hy—hywas die geleentheid gebied.
54 En daar was ’n geleentheid aangebied aan hierdie jongman
vir ’n belegging. As ’n sakeman, soos hy was, ’n heerser, het hy
natuurlik groot besittings gehad. En Jesus het geweet dat hierdie
jongman baie potensiaal gehad het, want die Bybel het gesê: “Toe
Hy hom aangekyk het, het Hy hom liefgekry.” Hy moes ’n—’n
gawe soort kêrel gewees het, met ’n mooi karakter, en hy het met
waardigheid gekom.
55 Hy het nooit nadergehardloop en gesê, soos een of ander
Rickie van hierdie dag sou sê nie: “Sê, Jy! Kom hier, Preker!”
Dit was nie sy benadering nie.
56 Hy het gekom en gesê: “Goeie Meester.” Sien? “Meester, of
Leraar, wat moet ek doen om die ewige Lewe te kry?” Nou, julle
sien, hy het gevind, in Jesus; al het hy die gebooie onderhou, al
was hy getrou aan sy sinagoge en aan die saak, en tog het hy iets
in Jesus gevind wat Lewe voortgebring het.
57 Nou, die wet het hoegenaamd geen Lewe daarin nie. Die
Lewe…Die wet, verskoon my, die wet is net ’n polisieman wat
jou wys op jou sondes, maar dit het geen genade om jou sonde te
vergewe nie. Dit wys jou net en sê vir jou jy’s ’n sondaar.
58 En dit is so verdraai dat dit oorgebring is in Christendom,
net ’n vorm, net om te sê dat ons moet, en ’n—’n—’n verklaring
van—van geloofsbelydenisse of wette maak, ordinansies van
Christelikheid. En—en ons was baie goed in staat, met
intellektuele wesens, om dit aan die wêreld voor te stel. Maar,
julle sien, ons vind nie dat hulle dit aanvaar soos hulle moet
nie, omdat dit nie Lewe in het nie. Sien, ons, ons moet iets vind
wat…Elke mens kyk verby die gordyn daarvan, na iets oorkant,
waar hy vandaan gekom het, en weet hy eendag na toe moet
terugkeer. Almalwil—wil dit sien, wil weetwat anderkant dit is.
59 ’n Baie mooi prentjie. Jesus het gesê: “Wanneer die onrein
gees uit ’n man uitgegaan het.” Het julle opgelet Hy het nooit
gesê: “Wanneer hy uit ’n mens gedryf is nie”? Maar wanneer
hy uitgaan volgens sy eie wil: “Wanneer die onrein gees uit ’n
man uitgegaan het, en hy keer terug na hierdie man en vind dat
die huis waarin hy gewoon het, uitgevee, versier is, dan gaan hy
en kry sewe ander duiwels, demone, onrein geeste, en gaan in
hierdie man in, en die laaste toestand van hierdie man is sewe
keer erger as wat dit eers was.” Het julle opgelet die duiwel het
uitgegaan volgens sy eie wil, en hy het teruggekeer volgens sy eie
wil? Nou, as hierdie huis alreeds bewoon was, toe hy teruggekeer

het, sou hy nie in staat gewees het om in te kom nie. Maar, julle
sien, hy het dit net uitgevee en versier gekry.
60 Dis ’n baie mooi prentjie van ’n moralis, soos wat ons vandag
aan ’n man sou dink wat ’n—’n…dink hy gaan Hemel toe net
omdat hy opgehou dobbel het, of miskien het hy opgehou om uit
te gaan met die vrou wat nie sy vrou was nie, of opgehou met
sy drinkery, op Nuwejaarsdag, en ’n nuwe blaadjie omgeslaan
en by die kerk aangesluit. Sien? Julle sien, hy is nie, hy is nie
regtig bekeer nie. Hy’s net ’n moralis. En die—die duiwel gebruik
moraliste om net uit te—te gaan en—en ’n dwase voorstelling te
maak, wanneer, die ware krag van die lewende Christus eintlik
nie daar is nie. Sien, hulle—hulle…
61 Die wêreld wil vir Christus sien. Jesus het gesê: “Ek is die
Wynstok, julle is die lote.” En die loot getuig van die Wynstok,
want dit trek sy energie en Lewe uit die Wynstok. Wel, die
eerste Wynstok, eerste loot wat van hierdie Wynstok af gekom
het, hulle het ’n Boek van Handelinge na daardie loot geskryf.
Ons sien hoe die Heilige Gees opgetree het in daardie eerste
kerk, daardie kerk van pinkster. En dan glo ons—ons as hierdie
oorspronklike Wynstok ooit nog ’n loot voortbring, hulle nog ’n
Boek van Handelinge daarna sal skryf, want dis dieselfde Lewe
wat daar in die Wynstok is.
62 En as die eerste loot ’n tros druiwe voortgebring het, en dan
vind ons ’n klomp hierbuite met waatlemoene wat daaraan groei,
of pampoene, of komkommers, weet ons dit is nie die—die lewe
wat in die wynstok is nie.
63 Daarom, dink ek, selfs ons wat onsself “Pinksters” noem,
het nagelaat om die—die ware ding voor te stel wat Christus vir
ons gewys het om voor te stel, die—die Heilige Gees en die Lewe
van die Gees. Sien, ons stel partykeer sensasies voor, en ons stel
vreugde voor, en—en dis goed, maar daar is meer daaraan as dit.
Daar is ’n vrug wat daarmee saamgaan, waar die honger man na
hierdie vrug van die Gees soek, en hierdie is die kwaliteit wat in
Jesus was.
64 Want, Jesus was nie net ’n gewone man nie. Jesus was God.
Hy was niks minder as God nie. Nie net ’n profeet nie, tog was
Hy ’n Profeet; Hy was die God-Profeet. Hy was die—die huis
waarin alles van God gewoon het. “In Hom was die volheid van
die Godheid liggaamlik.”
65 God wat afgekom het om ’n mens te word, om te sterf. God
kon nie sterf as ’n Gees nie, want Hy—Hy kon nie sterf nie. Hy
is Ewig, en Hy kon nie sterf nie. Maar God kon Homself op so ’n
wyse maak, dat Hy pyn kon voel, en Hy kon voel en ly. God kon
nie ly, as die Ewige Gees nie. Maar toe Hy Mens geword het, kon
Hy ly, en die—die pyn voel en die versoekings waardeur die mens
gegaan het, soos Adam en Eva in die tuin van Eden, en almal
sedertdien.

66 Hy moes dit word, om Sy Eie wet te—te vervul, om Sy Eie
wet op Homself te neem. Hy kon nie die tweede persoon gewees
het nie. Hy kon nie die derde persoon gewees het nie. Hy kon niks
anders ás die Persoonwees nie. Sien? Hymoes wees.
67 As ek die jurisdiksie gehad het van die…hierdie gemeente,
vanmôre, net soos wat Hy die aarde het, en ek sou sê: “As
enigiemand kyk na die paal, moet hy sterf.” En hierdie jong
Katolieke vrou, wat hier sit, na die paal sou kyk. Wel, sou ek sê:
“Sy is in elk geval net ’n nuweling hierrond, laat haar die dood
sterf”? Maar tog voel ek—ek jammer vir die—die dame. Ek sou
sê: “Laat hierdie man, hier, dan in haar plek sterf”? Nee, dit sou
nie reg wees nie. Wel, sou ek sê: “My seun, Billy Paul, ek sal vir
Billy Paul in haar plek laat sterf”? Dis steeds nie regverdig nie.
Want, die lyding is op iemand anders, en sluit my uit daarvan.
Maar die enigste manier wat ek regverdig kan wees, soos God
regverdig is, sou wees om haar plek in te neem. Ek moet haar
plek inneem.
68 Daarom, moes God gemanifesteer word in die vlees, om dood
te kon gaan, die enigste manier wat Hy kon sterf, en daardeur het
Hy verlossing gebring. En hierdie jongman het iets meer in Jesus
gesien, as wat die gebooie gehad het.
69 Nou ek besef dit, menere, miskien nie in die geloof wat ons
probeer voorstel nie, moenie…Ons is swak verteenwoordigers
van wat ons probeer sê; ek is, self, met ’n geboë hoof en hart.
Die—die Boodskapwat vir my gegee is vir die kerk in hierdie dag,
ek’s ’n swak verteenwoordiger daarvan. En my lewe, al probeer
ek doen wat reg is, het ek—ek my wisselvallighede. Maar ek—ek
vra julle nie om te kyk na wat ek is, wat ek is nie. Kyk na wat ek
sê, vanWie ek praat, is die Here Jesus, inHom is verlossing.
70 En hierdie jong kêrel het dit gesien, dat hierdie Man sekerlik
vir God in Hom gehad het. Hy—Hy kon afkyk in die harte van die
mense en sien wat verkeerd was, en kon hulle daarvan vertel; kon
die dooies opwek nadat hulle al gesterf het. Nou, hy het geweet
dat die wet niks soos daardie gedoen het nie, hy het geweet dat sy
eie kerk geen wonderwerke soos daardie gedoen het nie, tog was
hy bewus dat die God van Abraham, Isak en Jakob, lewendig
was; Hy nie kon sterf nie. Maar hy het alles wat God was, in
hierdieMan genaamd Jesus gesien, en sy hart het gehonger.
71 En hy het dit geweet, selfs al was hy ’n lidmaat van ’n kerk, ’n
goeie kerklidmaat, miskien was sy vader een van die groot, die
trustee, of die—die een van die groot uitvoerende beamptes, of
iets op die raad. En die seun was grootgemaak volgens daardie
wet, en hy het dit, eerbiediglik onderhou, en dit gerespekteer.
Tog, was daar iets daar onderin, wat verlang het om iets meer
te—te vind.
72 Ek vertrou dat dit in die hart van elke man en vrou hier
is vanmôre, om iets te vind wat werklik is. Julle moet onthou,

julle kan nie terugkom en die tweede keer probeer nie. Julle
moet dit nou kry. “Die kant waarnatoe die boom leun, is hoe dit
val.” Ek…
73 Daar is geen Skrif vir ’n hiernamaalse belydenis nie. Dis, dis
nou jou tyd. Maak nie saak hoe gewild dit vandag raak nie, en
’n—’n vagevuur iewers, daar is nie so-iets nie, daar is nie so-
iets in die Bybel nie. Dis geskryf in een van die boeke van die
Makkabees, of so-iets, maar dit is nieDaarby gevoeg nie. En, kyk,
in daardie een boek, word vagevuur genoem, tog word dit nêrens
in die res van die Bybel genoem nie. En, in elk geval, Jesus wat
van hierdie selfde jongman gepraat het toe hy gesterf het, het Hy
gesê: “Daar is ’n kloof daar gestel waaroor geenmens ooit gegaan
het, en ooit sal, na die dood nie.” Sien? En dis die einde daarvan,
toe Jesus so gesê het.
74 Nou vind ons uit hierin, dat hierdie honger hiervoor, om ’n
—’n deelgenoot te word, of nie ’n deelgenoot nie, maar ’n—’n bron
van Lewe wat bestaan het in Christus, hierdie jongman wou ’n
deel daarvan wees, net wat Jesus daar was om te gee, die nuwe
Geboorte. Sien?
75 Dis wat ons vandag het, die geleentheid om die nuwe
Geboorte te ontvang, dat ons deel van God word, sien, seuns en
dogters van God. Verstaan julle?
76 Let op, net soos sonde. Die—die kerk het lank reeds sy plek
vergeet; die—die—die denominasie, deur blindelings weg te loop
Hiervan, deur blindes wat die blindes lei. Kyk, as ek een—een
druppel swart ink in my pen hier gehad het, en ek het hierdie
koppie vol bleikmiddel gehad, of—of ’n bad wat hier gestaan het
vol bleikmiddel, wat die vroue gebruik. Nou, dit was altyd dat
bleikmiddel…
77 Wel, as ek iets op my hemp gekry het, toe ek net ’n seuntjie
was, het mamma altyd ’n bietjie steenkool-olie gekry, of ’n bietjie
terpentyn, of—of iets, en dit opgesit, en die—die—die kleur van
die vlek probeer uithaal. Sy het dit net versprei, maar dit was nie
alles in een kol nie. Maar nou het hulle iets vervaardig wat hulle
bleikmiddel noem. En, goeiste, daardie bleikmiddel sal daardie
vlek net geheel en al verwyder.
78 Wel, daar was ’n wet van God, wat onder die bloed van ’n
lam, dit het nie sonde weggeneem nie, dit het dit net versprei. En
toe die mens gesondig het, het hy daardie groot kloof oorgesteek,
wanneer hy gesondig het, het hy homself geskei van God, en vir
homself geen pad terug gelaat nie. Maar God, in barmhartigheid,
het ’n plaasvervanger vir hom aanvaar, en hierdie plaasvervanger
het duisende jare gehou; maar dit sou nie sonde wegneem nie, dit
het net sonde bedek.Maar toe, nie vervaardig nie…
79 Maar God, in Sy skeppingskrag, het ’n Bloedsel geskep,
sonder seksuele begeerte, in die skoot van die maagd; wat nie nét
sonde bedek nie, dit laat sonde uit. Dit—dit neem dit so ver weg,

dat dit nooit weer in God se gedagte is nie. Dit maak nie ’n brug
oor die kloof nie, maar dit verwyder die kloof. Daardie…Drup
hierdie druppeltjie ink in daardie bottel bleikmiddel, of wat dit
ook almagwees, jy sal nooit weer daardie kleur kry nie.
80 Waar het die kleur vandaan gekom?Nou, ons vind dit uit, hoe
kleur gemaak word. Ek—ek weet nie. Ek’s nie ’n skeikundige nie.
Maar ek sê net, as daar ’n skeikundige hier sou sit, jy sou dink
ek is nie by my verstand nie, of ek weet nie waarvan ek praat, as
ek hierdie terme so gebruik nie. Maar net om julle te laat weet
wat ek bedoel, kom ons sê nou, die kleur, nou, eers, sou ons sê
dit het gekom, dis een of ander soort suur. Wel, dan, waar het die
suur vandaan gekom? Kom ons vat dit terug en sê, wel, dit was ’n
sekere soort suur, wat saam met ’n ander soort suur gegaan het,
om ’n kleur te maak.
81 Wat, daar is net een oorspronklike kleur, en dis wit. Ons weet
dit alles, ander is verdraaïngs daarvan. Geen kleur behalwe wit
nie; dis die enigste regte kleur wat daar is.
82 Nou, nou vind ons uit dat hierdie chemie, ons sal dit
terugneem net vir ’n oomblik, en ons vind uit dat dit miskien sê
dit kom nou in atome. Wel, ons sal sê atoom B-een maal atoom
BC, maal vier, maak swart. As dit atoom B-agt was, sou dit pienk
uitgekom het. En dan kom molekuul maal molekuul maal so-en-
so swart uit.
83 Nou daar wys dit, daar was ’n intelligensie daaragter, wat dit
swart laat uitkom het. En dan, as jy dit verby dit neem, en verby
dit, dit, solank as wat dit ’n skepping is, moet dit van ’n skepper
af kom. Daar kan nie ’n skepping wees, sonder ’n skepper nie.
Nou vind ons uit dan toe hierdie ingekom het, en enige kleur is
’n verdraaïng.
84 En enigiets behalwe ’n suiwer, onvervalsde seun van God, is
’n verdraaïng. En wat is sonde? Is—is verdraaide regverdigheid.
Wat is ’n owerspel? Is die daad wat God vir ons verordineer het
om—om die aarde mee te vul, wat verdraai is. Wat is ’n—wat is ’n
leuen? Dis die waarheid wat wanvoorgestel word. So, julle sien,
die hele ding is—is nou ’n verdraaïng.
85 En die oorspronklike kleur is wit. Ons moet hierdie
terugbring na wit toe, tog is dit swart. Dis iewers verdraai.
Maar wanneer dit hierin gegooi word, hierdie ink in die—die
bleikmiddel gegooi word, stuur dit dit die heelpad terug, en dis
wit, net soos die bleikmiddel is. Jy sal dit nooit weer kry nie. Dis
vernietig, vir altyd.
86 Nou, al jou sensasies, soos ons Pinkstermense hou daarvan
om te spring en te skree. Ek ook. Ek glo dis reg. Ons hou van
praat in tale. Ek glo dis ’n gawe vanGod. Die duiwel kan enigiets
naboots wat jy in daardie lyn kan voortbring, maar let op, dan
wys dit dat iets verkeerd is, die Lewe van Christus vloei nie deur
die kerk soos dit moet nie. Die Liggaam, die Bruid, dit gaan

nie daardeur soos dit moet nie, nou kry jy uiteindelik dis êrens
verstop.
87 Let op, wanneer hierdie, jou sonde bely is, en jou sonde
word gegooi in die bleikmiddel van die Bloed van die Seun van
God, vergewe dit sonde soveel dat dit—dit in die See van God
se Vegetelheid gesit word, en nooit eers weer voor sy aangesig
onthou kan word nie. Dan wat, daardie, maak dit ’n man? ’n
Seun van God. God onthou nooit dat jy ’n sondaar is nie. Jy is
’n seun, jy is ’n dogter, sonde word glad nie meer onthou nie.
God sit dit in die See van Vergetelheid, die bleikmiddel. Die See
van Vergetelheid is Christus se Bloed, wat gestort is vir jou. En
daarom, dan, is jy en God, Vader en seun, deur Jesus Christus
se genade; nie deur enigiets wat jy gedoen het nie, maar deur Sy
genade. Julle is seuns en dogters van God, en ’n deelgenoot van
Sy seëninge en van Sy krag en van Sy Lewe. Sy Lewe is in jou,
want jy is ’n seun van God. O, as die kerk net kon, ons dit net
wou voorstel!
88 Geen wonder Jesus het gesê: “As julle in My bly, enMyWoord
in julle, vra dan wat julle wil.” Sien? “Die werke wat Ek doen,”
Johannes 14:12: “hy wat glo, bely en in My glo, sien, die werke
wat Ek doen, sal hy ook doen.” Want, God is in die—die gelowige
net soosHy in Christuswas. Nie in die volheidwatHy in Christus
was nie, maar Hy is in jou net soos Hy was, want jy is ’n seun van
God deur Jesus Christus.
89 O, hoe hierdie jongman en sy kerklewe kon sien dat dit iets
in die Here Jesus was. En hy het voor hierdie probleem te staan
gekom, om na Jesus toe te kom, tog was dit teen sy kerk. Maar hy
het die vermetelheid gehad, hy het—hy het die iets omtrent hom
gehad, wat wou uitvind, ’n honger, en hy het na die Here Jesus
toe gekom.
90 En hierdie jong kêrel, ek dink aan hom wat toe die
geleentheid gegun is van hierdie belegging, maar hy was nie
geïnteresseerd in so ’n belegging nie. Dit was in die haak solank
hy kon voortgaan om saammet sy vriende te leef, en voort te gaan
om te lewe in die dinge wat hy gedoen het, enmee geaffilieer was,
en tog nie bereid om oor te gee nie.
91 Nou dit is waar ons die groot probleem vandag vind, is,
die kerk ken die Skrif. Hier, hierdie genootskap waarvandaan
hierdie jong kêrel hier pas gekom het, en hierdie, hierdie Baptiste
broer wat net hier sit, hulle ken daardie Woord. Hulle—hulle—
hulle is studente van dieWoord. En tog as hulle…Hulle sê: “Wel,
ons glo dit, ons aanvaar dit.”
92 Dis net soos ’n bottel medisyne, ’n geneesmiddel. Sien, nie
morele geneesmiddel nie; dit bring die Lewe van Christus voort.
Sien? As jy die Evangelie neem, dan word jy deel van die
Evangelie. En as jy ’n deel word daarvan, soos Petrus, Jakobus,
en Johannes, en hulle het, op Pinkster, is jou lewe nog ’n lewende

Boek van Handelinge. Daar is geen manier om daarvan af weg te
kom nie. Jesus het gesê, in Markus 16: “Vir dié wat geglo het,
sal hierdie tekens volg.” Maar die mense sal leer, en hulle gaan
deur kweekskole en skole, om dit te leer, maar wil niks daarvan
vir hulleself hê nie, tog dink hulle hulle het dit. Ja. Hulle dink
dat hulle dit het, maar die aksies spreek harder as al die woorde.
Sien, jou—jou lewe bewys dit, wat jy ook al is.
93 En hierdie kêrel was nie in so-iets geïnteresseerd nie. Al was
hierdie groot belegging nie net die een of ander iets oornags nie,
dit was nie net iets wat Jesus hom gevra het: “Kom, spring net
in,” nie. Jesuswas deeglik geïdentifiseer, as die Seun vanGod.
94 Hoe kon ’n man na ’n graf toe loop waar ’n dooie man gelê
het, en sê: “Lásarus, kom uit,” wat nie Godwas nie?
95 Hoe kon ’n man op ’n skip staan, wanneer tienduisend
duiwels van die see gesweer het hulle sou Hom verdrink, Hy en
Sy dissipels, daardie nag, en Sy voet op die rand van die boot sit,
en opkyk en sê: “Swyg, wees stil,” en die wind en die golwe Hom
gehoorsaam?
96 Hoe kon ’n man afkyk in ’n mens se hart, en sê: “Jy het so-en-
so en so-en-so gemaak”? Dit moes God wees.
97 Dit was deeglik bevestig. En hy is nie net gevra om in iets te
belê, wat, met ’n—’n denkbeelde gedagte, of ’n sekte van ’n aard
nie. Dit is deeglik bevestig, waarin sy beleggingmoeswees.
98 As hy kon sê: “Nou ek weet nie hiervan nie.” Maar, julle sien,
hy het Hom: “Goeie Meester” genoem. En hy het geweet daar
was iets, maar tog was hy nie gereed om die medisyne te drink
nie, omdat Jesus hom gevra het om iets te doen.
99 En dis wat die hindernis onder die mense vandag maak, is
hulle…Hulle glo daar is ’n God. Daar is geen mens met goeie
intelligensie wat nie weet daar is ’n God nie, want, as hy God nie
herken nie, sê die Bybel duidelik, hy’s nie by sy volle verstand nie.
Hy’s ’n dwaas, sien. Die Bybel het gesê: “Die dwaas het in sy hart
gesê: ‘Daar is geen God nie.’” Nou, maar as hy glo daar is ’n God,
maar tog is hy nie bereid om homself te skei van presies dieselfde
ding wat Jesus van hierdie jongman, jong sakeman gevra het, om
sy beleggings te maak, nie.
100 Hy het Iets gesien, in Jesus, wat ander mense nooit gehad
het nie. Hy het gesien daar was Iets wat Jesus gehad het, wat
daardie priesters nie gehad het nie. Hy het Iets gesien wat die
rabbi’s, die leraars, niemand van hulle Dit gehad het nie. Maar
Hy het dit herken in Jesus, en Dit herken as God. Maar hy het
gedink: “Wel, as ek kan inkom, wel, en nie dit alles hoef te doen
nie, ek sal gaan uitvind.” Maar hy het uitgevind daar is net een
Weg om te kom.
101 En dis waar die wêreld moet leer vandag, en Christus is
daardie Weg; nie ’n kerk nie, nie ’n affiliasie, ’n denominasie

nie, so goed as wat hulle mag wees, en ek het niks teen hulle op
daardie manier nie. Maar tog moet julle besef dat dit Christus is,
die nuwe Geboorte.
102 Manne, julle sakemanne van hierdie stad, ek—ek veroordeel
nie julle kerke, soos julle hier sit nie. Ons waardeer dat julle
hier is. Maar ek—ek probeer vanmôre, om—om versekering aan
julle te verkoop. Ek probeer dit nie aan julle verkoop nie; ek’s
’n verteenwoordiger hiervan, van hierdie firma, en ek—ek—ek
wil vir julle vertel dat die polis gratis is. Sien? En dit het, dis
goed geïdentifiseer op aarde vandag, dat Jesus Christus dieselfde
is gister, vandag, en tot in ewigheid, deur Sy selfde werke, Sy
selfde tekens, Sy selfde Evangelie, dieselfde Woord van God. Hy
is volmaak geïdentifiseer net soos dit toe was.
103 Nou julle is vanmôre hier vir ’n rede. Sien? Hoekom, hoekom
is julle in elk geval hier? Daar is ’n klein geluidjie daarbinne wat
vir jou sê. Nou, ek sê nie verlaat jou kerk nie. Gaan jy na jou
kerk toe, ’n beter persoon as toe jy dit verlaat het, en jy sal ’n lig
wees wat op ’n heuwel sit, ’n kers wat aangesteek is en nie met ’n
mandjie bedek is nie. Jy sal Ewige Lewe hê.
104 Nou vind ons uit, dit sit ’n man reguit terug in die plek
waar die—die—die mense vandag is. Die—die Bybel het hier
oorkant gesê…Ekhet ’n Skrif hier oorkant neergeskryf, waarna
ek graag wil verwys. Jesus het gesê, in die 3de hoofstuk van
Openbaring, dat die—die Laodicése kerk, die Laodicése kerk, is
die laaste kerktydperk. En ons glo almal dat ons in die endtyd
lewe, en hierdie is die laaste kerktydperk. Nou vergelyk hierdie
kerktydperkmet daardie ryk jongman. Vergelyk hulle.
105 Nou, het Jesus nie gesê: “Die Laodicése kerk was ryk,
het verryk geword, het niks nodig gehad nie”? [Gemeente sê:
“Amen.”—Red.] Is dit nie die toestand van die kerk vandag
nie? [“Amen.”] En tog het Christus Homself ontvou deur
drie kerktydperke, deur Luther, deur Wesley, en deur die
Pinkstertydperk; het Homself ontvou in die…in Sy Woord, van
regverdigmaking, heiligmaking, en die doop van die Heilige Gees
(die herstel van die gawes), en nou Sy Eie persoonlike identiteit
onder hulle. Sien, probeer…En jy ryk jongman, sakemanne van
Chicago, vanmôre, sien?
106 Loadicea! Ons vind, al die ander kerktydperke, was Jesus
nog in die kerk. Maar in die Laodicése Tydperk, was Hy aan
die buitekant, aan die klop, om te probeer inkom. En hierdie is
die tydperk wanneer die manifestasie van Christus so volmaak
kom in die beeld van Christus, in Sy Kerk, dat die kerke (soos
die broer ’n rukkie gelede gesê het) die deur toemaak. En tog
staan Hy met liefde, en klop: “As enigeen honger of dors.” [Broer
Branham klop—Red.] Verstaan julle? [Gemeente sê: “Amen.”]
Ons, jy verwag ’n toe deur, dis die Laodicése Tydperk. Die Bybel
het gesê dit sou so wees.

107 En nou as julle—as julle denominasie die deur toegemaak het
vir so ’n Boodskap, en so ’n Boodskapper! Nie ek nie; ek’s julle
broer, mede-dienskneg saam met julle. Maar die Boodskapper is
die Heilige Gees wat Homself deur mense uitdruk, die Kerk, wat
Christus geheilig het vir hierdie einste doel.
108 En nou word julle hierdie geleentheid aangebied om ’n
belegging te maak in hierdie Ewige Lewe. Julle besigheid mag eg
en groot wees, maar daar is geen besigheid wat groter is as die
redding van jou eie lewe nie. Sien? Julle het die geleentheid.
109 Nou julle kerkmagHomuitsit, maar, as ’n geheel. Maar Jesus
het nooit net vir ’n kerk gekom, net enige sekere groep nie. Hy
het gekom vir individue. “Jý sal die Heilige Gees ontvang,” die
individu. Nou dis waarvoor Hy gekom het.
110 Nou vind ons nou dat die Laodicése Kerktydperk dieselfde
geleentheid gebied word vir belegging in dieselfde Persoon wat
die ryk jongman botweg geweier het. En so weier die Laodicése
KerktydperkDit botweg, sit Hom uit. Hulle is lief…
111 Wat het hierdie jongman, wat—wat het hy gesê? “Hy het
bedroefweggegaan,want hy het baie besittings gehad.”Ditwas—
dit was ’n groot geleentheid, tog was hy so ryk dat hy—hy gevoel
het dat dit sy rykdom sou bederf.
112 Ek wonder of ’n man se gewildheid by die Kiwani’s of—of
by die losie, of miskien sy gewildheid in die kerk, selfs as ’n
pastoor, so groot sou wees in daardie denominasie, dat jy sal
wegstap van dieselfde geleentheid, en dit koud sou weier, omdat
dit sou—dit jou erfenis by die kerk sou bederf. Wonder of jou—of
jou rentmeesterskap van die kerk, die organisasie, groot genoeg
is vir jou, vanmôre, dat jy Daarvan sal wegdraai, party van julle
mannewat aan kerke behoort, en hier sit vanmôre as sakemanne?
Dink daaraan.
113 Dit is vir die ryk jongman aangebied, en dit geweier, en
Christus draai om en sê die kerktydperk sal dieselfde ding doen
in die laaste dae. Nou, dis nou in Chicago, wat julle voor die
besluit staan. Die tyd raak op. Jy moet dit dadelik doen. Maak
jou besluit vir Christus, om gebore te word deur SyGees.
114 Nou, nou vind ons uit dat hierdie ryk man dit gedoen het
omdat hy die wêreld liefgehad het. Hy het sy gemeenskap met sy
organisasie liewer gehad as wat hy die gemeenskap met die Here
Jesus liefgehad het.
115 Baie van hulle vanmôre, sê: “Wel, ek sal as een van julle
Pinksters bestempel word, ek sou as ’n holy-roller bestempel
word, as ek so-iets gedoen het.”
116 Nou, waar is jou skatte, in elk geval? Is dit in jou kerk? Is dit
in jou besigheid? Of, is dit in die Hemel? “Want waar ook al jou
skatte is, daar sal jou hart ook wees.” So hoekom nie vanmôre ’n
beleggingmaak, vanLewe nie? Jou besigheid sal eendag asword.



BELEGGINGS 17

117 Ek weet nie, daardie broer wat profeteer het, en die broers,
liewer, oor die getygolf, dit mag so wees. Maar ek sê julle een
ding, ek weet dit, die Bybel sê dat hierdie aarde sal brand. En
Chicago het nog nooit ’n vuur gehad soos wat dit eendag gaan hê
nie. En God, die regverdige God, kan nie—kan nie Chicago van
die toorn van God laat ontsnap nie.
118 Soos ’n vriend dit eenkeer gestel het, wat Jack Moore gesê
het: “As God hierdie geslag laat wegkom, met die weiering van
die Evanglie, en met die doen van die dinge wat hulle doen,
en in die soort sonde lewe waarin hulle lewe, onsedelikheid
ensovoorts, wel, sou Hy verplig wees om Sodom en Gomorra op
te rig en om verskoning vra dat Hy hulle verbrand het.”
119 So, hulle het geweier, hulle het Dit weggewys, en hulle het
Christus in die gesig gekyk. Dit, die beweging van Christus, was
nog nooit ’n yslike groot wêreldwye ding nie. Dis nederigheid.
Tog, toe Hy in die wêreld was in die dae van Sy bediening, het
miskien een derde van die Jode in Palestina nooit enigiets van
Hom geweet tot Hywegwas nie. Sien? Sien? En hulle—hulle weet
dit nooit tot dit te laat is nie.
120 Maar kom ons dink, vanmôre, dat hierdie ’n spesiale dag is
wat ons die geleentheid aangebied word, as besigheidsmense, om
’n belegging te maak in Jesus Christus; om op te gee, gereed te
wees, en net alles te versaak wat daar is, wat kosbaar in hierdie
wêreld is, dat ons die skatte van die Hemel kan vind. Soos Jesus
vir hom gesê het: “En kom, volgMy, neem op jou kruis.”
121 Nie neem op jou gewildheid nie, waar almal sê: “Sekerlik,
doktor, kom binne. Dis so ’n groot ding om jou hier te hê. O, die
diaken, jou goeie…”
122 Sien, dis ’n kruis. En jy, hulle mag jou “mal, kettery” noem.
En soos Paulus, kan jy getuig: “Op die manier wat ‘kettery’
genoem word, dis hoe ek die God van ons vaders aanbid.”
Sien? Ons het ander mense voor ons gehad, wat hierdie besluite
moes maak.
123 En, onthou, Paulus en die ryk jongman teenoor mekaar.
Paulus was ook ’n man met ’n groot geleentheid voor hom, en is
dit aangebied, maar hy het dit aanvaar. Nou jy kan kyk na hulle
uiteinde en jouself plaas, wat jou uiteinde gaanwees.
124 Jy kan dit op die Woord baseer, die inveranderlike…
onveranderlike, liewer, Woord vanGod, die belofte vanGod. God
kan nie een ding doen, en dan omdraai en iets anders daaraan
doen, en sê dat Hy verkeerd gedoen het in die eerste plek nie. God
kan nie verander nie. Hy is God, enGod is dieWoord.
125 Nou hierdie Woord is goed geïdentifiseer as die Seun van
God. Hy het iets in Jesus gesien wat ander mans nie gehad het
nie, maar die prys was te groot.

126 En dis te groot vandag, vir die Laodicése kerk. Maar onthou,
hulle het uit die sinagoge uitgegaan as gevolg van, het Hom uit
die sinagoge uitgesit, omdat hulle geen plek vir Hom gehad het
in die sinagoge nie. Hulle sit Christus uit die organisasie uit
vandag, die ware lewendemanifestasie, deeglik geïdentifiseerde,
bevestigde Woord van God, waarteen geen mens kan staan nie,
wat bewys dat Christus opgestaan het uit die dood en Sy Lewe
lei in Sy mense, dieselfde ding doen wat Hy gedoen het. Dit
moet “duiwel, fortuinvertellery”, en al die res genoem word,
maar onthou die Woord is dieselfde. Een woord Daarteen, is
onvergeeflik. Nooit in hierdie wêreld, of die wêreld wat kom, sal
dit ooit vergewe word nie.

127 Hierdie is die laaste kerktydperk. Dit kon nie wees in die
ander tydperke nie. Dit moes wees in hierdie tydperk. Elke
tydhouer, as ons net die tyd gehad het, kon vrywilliglik hier insit
en dit bewys. Die Woord van God word nou vervul. En die laaste
woord wat die…Die uitgeroepte Kerk en Abraham is—is in die
tipe, en Sodom. Nou onthou, Hy—Hy het so uitdruklik gesê van
Sodom. Sien? Nou het Hy gesê: “Soos dit was in Sodom, in die
dae van Lot.”

128 Kyk na die moderne Billy Graham, die engele, boodskappers
onderin Sodom, wat die mense uitroep, om te kyk of hulle veertig
regverdige mense kan vind; en God sou selfs toegee vir tien,
en tog kan hulle dit nie kry nie. Hierdie groot evangelis, Billy
Graham, en Jack Shuler van julle Metodis mense, en, o, Oral
Roberts van julle Pinksters, hoedat daarbuite in Babilon, in
hierdie organisasies wat saamwerk.

129 Maar, onthou, Abraham het nie enige van hulle
verteenwoordig nie; hy was nie ’n stad nie. Hy het gesoek na
’n Koninkryk, uh-huh, en hy het ’n groep by hom gehad. En daar
was Een van die drie wat agtergebly en vir hom ’n teken gewys
het van Wie Hy was, met Sy rug gedraai na die tent, en geweet
het wat Sara gesê het in die tent, ’n onderskeiding van gees.
Jesus wat duidelik gesê het, nou onthou dit was…Daar is nie
nog een teken gedoen tot Sodom verbrand is nie. Die laaste ding
wat die Kerk gaan sien, is Christus gemanifesteer in Sy krag, in
volheid, in Sy Kerk, net voor die vuur val. Onthou, Lot was die
een waar die vuur uit die lug uit geval het. Nie—nie destyds in
die dae van Noag nie; die water het gekom. Maar Christus het
gewys wat se soort bediening in die dae van Lot sou wees, en nou
sien ons die Heilige Gees beweeg onder Sy Kerk, op dieselfde
manier. Ons vind dit in die Laodicése toestand, net soos dit
toe was.

130 Nou laat ons hier uitvind hoekom hierdie man nie wou belê
in hierdie polis nie, die houer daarvan, omdat daar te veel aan die
ander kant was wat hy nie wou prysgee nie.

131 En dis wat fout is met die kerk vandag. Daar is nie ’n mens
met sy gesonde verstand, ’n pous, heerser, of enigiets anders, wat
kan staan en ontken dat Jesus Christus nie gesê het: “Vir dié
wat geglo het, sal hierdie tekens volg,” nie. Hoe ver? “Die hele
wêreld, aan elke skepsel.” En nie kan sê dat Jesus nie gesê het:
“’n Klein tydjie, en die wêreld,” kosmos “wêreldorde sal My nie
meer sien nie.” Die orde van die kerk, orde, orde in die wêreld,
van die wêreld, dink hulle.
132 En God se Koninkryk is nooit van die wêreld nie, maak nie
saak hoeveel intellektuele manne jy kan laat opstaan nie. Ek
veroordeel nie daardie mense nie, maar ek probeer vir julle ’n
truuk wys wat Satan gedoen het. Hulle—hulle kan nie, ek gee
nie om hoe groot nie. Julle Pinkster wil hê…Julle eenheid wil
hê al die drie-enigheid moet met julle verenig. En julle drie-
eenheid wil hê al die eenheid en kerk van God, ensovoorts, moet
verenigmet julle iets-oor-die-dertig organisasies, eenword. Julle
Metodiste en Baptiste, ensovoorts, net so.
133 Hierdie ekumeniese raad, wat net hierdie week daar oorkant
vergader, om die—die probleme te bespreek, hulle wil almal
verenig as een. En hulle sal dit doen. Die Bybel sê hulle sal dit
doen: “’n Beeld maak vir die dier.” Sien julle waar die einste
agtergrond vandaan kom? ’n Dier is ’n “mag,” en dit sal ’n mag
wees, maar dit sal die verkeerde mag wees.
134 Jesus het gesê Sy Koninkryk was nie van hierdie wêreld nie.
As dit was, Sy Koninkryk, sou Sy afgevaardigdes geveg het. Maar
gesê: “My Koninkryk is van Bo.” Sien? Die Koninkryk van God
is nie ’n organisasie wat ’n groot ding kan maak nie. Dis die krag
vanGod, die Heilige Gees, in die menslike lewe.
135 Vinnig nou. Ek—ek wil julle nie ’n lang tyd hier hou nie, en
ek het julle nou al klaar te lank gehou. Maar kan ek net nog ’n
paar minute kry? Ja, ons sal opskud. Ek dink julle weet waarvan
ek praat. Ek—ek sal…
136 Kom ons ondersoek net ’n paar van die polishouers van
hierdie Ewige Lewe, wat hierdie belegging in Ewige Lewe
uitgeneemhet, die houers van hierdieWoord-van-God polis.
137 Onthou, Hierdie is God, in lettervorm. “My Woorde is Gees,”
het Jesus gesê. “Hulle is Lewe.” Het Hy dit gesê? [Gemeente
sê: “Amen.”—Red.] Hy het ook dit gesê, in Johannes die 1ste
hoofstuk, sê die Bybel vir ons: “In die begin was die Woord, en
die Woord was God.” “En die Woord het vlees geword,” soos ek
nou net vir julle vertel het: “en onder ons gewandel.”
138 Hy is steeds dieselfde gister, die Woord wat was, die Woord
wat is, en dieWoordwat sal kom. Hy is alles in die Bybel. En as jy
die Bybel lees en nie vir Jesus sien nie, dan beter jy teruggaan en
weer daardie Skrif lees. Want, Hierdie is die getuienis van Jesus
Christus, Ou Testament in tipe, Nuwe Testament vervul. Dan, is
JesusHywatwas, die geskiedenis; Hywat destydswas, die begin.

Die profesie, Hywas die profesie. Hywas die geskiedenis. Hywas
die Psalms. Hywas dieHere Jesus, enHy is die dingewat sal kom,
wat in die Bybel is. So Hy is, die getuienis van Jesus Christus, is
die Bybel.
139 Nou, en die Bybel word die Woord van God genoem, en
God moet die wêreld volgens ’n standaard oordeel. As Hy jou
hier gesit het met, en jou gaan oordeel, dan moet daar ’n
standaard wees.
140 Jy sê: “Volgens Jesus Christus.” Elke mens het sy eie begrip
Daarvan.
141 Hierdie dametjie hier, die—die Katoliek. My agtergrond was
ookKatoliek, julle verstaan. Ek’s ’n Ier. Let nou op, die Katolieke
kerk sê dat hulle die kerk is. Nou kyk, daar is baie verskillende
soorte Katolieke kerke.Watter een van die Katolieke kerke is dit?
As dit die Rooms is, dan is die Grieks Ortodokse verlore. Dan,
as dit die Grieks Ortodoks is, is die Roomse verlore. As dit die
Lutherse is, dan is die Metodiste verlore. As dit die—as dit die
Metodiste is, is die Baptiste verlore. As dit die Pinksters is, dan
is die res van hulle verlore. Maar as dit die Presbiteriaanse is,
dan is die Pinksters verlore. Sien, dis te verwarrend. Jy kan dit
nie verstaan nie.Watter is reg? Hulle’s nie een reg nie.
142 Jesus het gesê: “Ek is die Weg,” en Hy is die Woord, “die
Waarheid, en die Lewe.” Niemand kan na My toe kom nie, slegs
Daardeur; nie deur jou kerk, deur jou geloofsbelydenis, deur jou
gebed nie. Jy moet kom deur Jesus! Hy is God. Hy is die Woord.
Hy is die Weg. Hy is die Waarheid. Hy is die Lewe. En as ’n kers
onaangesteek hier staan, en jy steek die kers aan, gooi dit ’n
lig. Wat sal dit weerkaats? Dieselfde lig wat dit weerkaats het
toe dit die eerste keer aangesteek is. En wanneer die Evangelie
gemanifesteer word, is Hy dieselfde gister, vandag, en tot in
ewigheid. Sien julle dit?
143 Nou kom ons ondersoek net sommige van die houers, nou,
en kyk wat gebeur het in hulle groot intellektuele dag. Net die
volgende tien of vyftienminute, en dan sal ons afsluit.
144 Noag het ’n belegging gemaak in ’n belofte van God, die
Woord van God. En, onthou, dit was die Woord van God, Waarin
Noag sy belegging gemaak het.
145 En, tog, sodra ’n man ’n belegging maak, onthou, gaan Satan
soontoe komomdaardie polis van jou afweg te neem, as hy kan.
146 Daar staan geskrywe, dat: “Die mens sal nie van brood alleen
lewe nie,” dis die fisiese lewe: “maar van elke Woord wat uit die
mond van God uitgaan.” Nie net deel Daarvan, ’n klein stukkie
hier en daar nie; maar “van elke Woord,” die mens sal van die
Brood van die Lewe leef. En wat is die Woord van God? Is Lewe,
Gees, Lewe. En wanneer Dit gemanifesteer word: “Hy wat in My
glo, die werke wat Ek doen, sal hy ook doen. Meer as hierdie sal
hy doen, want Ek gaan na die Vader.”

147 Nou, ons vind nou uit dat Noag getoets is, toe hy sy belegging
gemaak het.
148 So sal jy ook, my broer. En as daar geen toetstyd is nie, dan
het jy nog nie jou belegging gemaak nie. Want, jou vyand staan
daar met die hamer teruggetrek op sy geweer, met die boogsnaar
gespan, en hy is gereed om elke gifpyl te skiet wat hy kan stuur,
elke sekte, en elke ideetjie, en elke intellektuele reus soos Góliat.
Hy sal hulle soontoe stuur, wat soveel langer lyk as die—die
broers waarmee jy assosieer, jou klein, onkundig en ongeletterde
broers. Hy sal sulke geestelike intellektuele reuse stuur, en hulle
groot skole, wat die hele ding kan wegverduidelik van jou af.
Maar as jy jou belegging gemaak het, en jy het jou polis laat
stempel en verseël deur die Heilige Gees, is daar niks wat dit
gaan uitvee nie.
149 Geen mens het ’n reg om die Evangelie te preek totdat hy in
die geheim, agterin die woestyn, gestaan het op die grond met
hom en God alleen nie. Daar is geen intellektuele wese in die
wêreld wat dit kan wegverduidelik van jou af nie. Dis reg, jy
was daar, jy weet wat gebeur het. Maak nie saak hoeveel hulle
dit kan verduidelik nie: “maar, wag.” Iets het gebeur, jy weet
dit het. Jy het dit gesien met jou oë. Jy het gepraat Daarmee;
Dit het teruggepraat, en Dit het jou verseël in Sy Wese in; en jy
het deel geword Daarvan. Jy sal wegloop van die intellektuele
reus af. En ons het baie van hulle in die wêreld vandag, en ’n
paar gevaarlikes, ook, wat teologies goed opgelei is, of teologies
gesproke, opgelei is om dit te gebruik, en hulle weet wat hulle
doen. Maar moenie bevrees wees, Dawid, as die Here God met
jou is nie.
150 Let op, Satan het vir Noag beproef, oor sy—oor sy belegging.
En hy—hy het hom beproef, om hom daaraan te laat twyfel. Die
wetenskaplikes het opgestaan om hom te vertel daar is geen reën
in die lug nie, en daar was spotters in die dae vanNoag.
151 Nou as daar spotters in daardie dag is, by die inkoms, aan die
endtyd liewer, oor die beleggings wat—wat mense in hulle hart
gemaak het om God se Woord te glo, is daar spotters teen die
Woord vandag, want Dit lyk nie verstandig nie. Maar, julle sien,
jy’s nie veronderstel om jou eie verstand te gebruik nie.

Jy sê: “Ek het gedink. Ek dink. Ek…”
152 Jy het geen gedagte of denke daaroor nie. Die Bybel het gesê:
“Laat die gesindheid wat daar in Christus was, in julle wees.” En
Hy het altyd dit gedoen wat die Vader behaag het, want Hy was
die Woord. Sien? So ons het geen gedagte daaroor nie. Ons moet
net glo wat Hy sê. Ek nie…

Sê: “Wel, ek kan Dit nie verduidelik nie.”
153 Nee, as jy kon, dan kan jy God verduidelik. Jy ken God
nie deur intellektuele begrip nie. Jy ken God deur geloof, is die
enigste manier hoe jy weet om God te glo. Net, jy kan dit nie

verduidelik nie. Niemand kan nie. Dis nie vir jou om dit te doen
nie. Nee, niemand kanGod verduidelik nie. God kan nie verklaar
word deur verduideliking nie; jy moet Hom glo; dit sou nie meer
’n geloof wees nie. Nou jy moet dit glo. Nou let op.
154 En, toe, het Noag se groot belegging eendag uitbetaal. Toe hy
die vervolging verduur het, toe hy die spotters verduur het, toe
hy teen al die dinge en die beleid van die wêreld van daardie dag
gestaan het, en al die godsdienstige dingewat skynbaar teen hom
was, het dit hom gebaat deur sy lewe te red. Hy het dit geglo. Sy
belegging was lonend.
155 Nou, sakemanne, laat my nog iets sê. Daniël het eendag ’n
belegging gemaak. Hy is na ’n wêreld geneem wat nie was soos
die wêreld waaraan hy gewoond was nie. Hy is na mense toe
geneem wat nie dieselfde ding geglo het wat hy geglo het nie.
Maar hy het ’n belegging gemaak, en kyk wat het hy gedoen.
Hy het hom in sy hart voorgeneem dat hy nie sou skend, hy nie
daardie belegging sou aantas nie. Sien? Die belegging wat hy in
God gemaak het, hy het hom voorgeneem in sy hart; al sou dit sy
lewe kos, sou hy dit nie verloën deur daaraan te twyfel nie.
156 Moenie daaraan twyfel nie. Wanneer jy jou belegging maak,
bly daar by dit. As jy nie gereed is om dit te glo nie, moet dan nie
jou belegging maak nie. Maar wanneer jy gereed is om daardie
gesindheid, wat in Christus was, in jou te laat wees!

Jy sê: “Wel, Hierdie is dit en dat.”
157 Wees versigtig. As dit nie in die Woord is nie, los dit uit.
Die Woord is die basiese feite en Waarheid, geen eie uitleg nie.
Dis geskryf net soos…As God die kerk volgens die Bybel gaan
oordeel, dan, die Bybel, God het Daaroor gewaak om Dit te
behou, en dis geskryf net soos Dit geskryf moet word. Geen eie
uitleg nie! Die Metodiste lê Dit op een manier uit, en die Baptiste
’n ander, ensovoorts. En bring dit dan af na die beslissing, is nie
een van hulle reg nie. Dis diemens se verstand, wat hulle volg.
158 Elke keer wat God ’n groot stigter soos Luther, en Wesley,
en—en John Smith, en Calvyn, Knox, Finney, Moody, of sovoorts
soos dit oprig, dan, na hulle dood, dan het hulle georganiseer.
En ’n paar—paar goeie kollege gegradueerdes daar gekry, het
hulle hulle eie uitleg Daarvan gegee en ’n organisasie gevorm,
daar waar hulle net daar gesterf het. En nooit ’n plek, in die
geskiedenis, waar enige kerk wat ooit georganiseer het, ooit
gelewe het van daar af nie. Waar het hulle ooit die groot
herlewings in die kerk gehad soos daardie? Die kerk het gesterf,
toe hulle dit georganiseer het.
159 Van die—die Rooms Katolieke kerk af, die eerste Roomse
Katolieke kerk, voor dit die Roomse kerk geword het, was dit
’n katolieke kerk by Pinkster. Omtrent driehonderd jaar later,
by Nicaea, Rome, het dit verander van die apostoliese katolieke
kerk na die Rooms Katolieke kerk, wat die mense se idees

bygevoeg het, die klein Roomse heidense bygelowe by die Skrif.
En sedertdien, het sy nog nooit enigiets gedoen as om daar dood
te lê, met lidmate nie.
160 Die hervormer het uitgekom, Luther het gekom, en Luther
het as ’n man van God uitgekom, met regverdigmaking; die
Woord het dit geleer, deur genade van God. Waar, die Katolieke
kerk gesê het: “Daar is geen, geen verlossing buite die kerk nie.
God was in Sy kerk. Die By-…”
161 Ek was by ’n onderhoud met ’n priester, nie lank gelede nie.
Hy het gesê: “Mnr. Branham, jy probeer van ’n Bybel praat.
Hierdie is die kerk!” Gesê: “God is in Sy kerk.”

Ek het gesê: “Wys my waar.”
162 Die Bybel het gesê dat God in die Woord is. Hy is die Woord.
En as dieWoord in jou is, bring Dit weer vir God voort. EnHy het
gesê: “Die Woord is ’n saad, en die saad bring voort wat sy soort
is.” Dit sal ’n goddelike lewe voortbring, ’n ten volle toegewyde
lewe aan Jesus Christus.
163 Nou kyk na Daniël, na sy belegging wat hy in God gemaak
het, toe het dit hom gebaat deur sy lewe te red van ’n kuil
vol leeus.
164 Die Hebreeuse kinders het eendag ’n belegging gemaak, dat
toe die uitvaardiging uitgegaan het dat hulle almal by hierdie
groep moes aansluit en op ’n ander manier moes aanbid, as wat
God vir hulle gesê het die regtemanierwas, het hulle ’n belegging
in God gemaak. “Al gooi hulle ons in die vuuroond, gaan ons dit
nie doen nie. Ons gaan by hierdie Woord bly.” Dit het hulle lewe
gered, ’n volk bekeer, sien, omdat hulle gewillig was om hulle
belegging te behou. Ja, meneer.
165 Petrus, ’n visserman, hy was ’n sakeman. Hy het ’n groot
besigheid gehad. Hy het vis verkoop. En dit was ’n groot ding
in daardie dae, daar gewoon langs die meer, amper ’n plek
soos Chicago hier, langs die meer. En hy was ’n kommersiële
visserman. Maar, en hy was soort van ’n harde man, want hy was
’n Farisieër, en sy pawas ’n ou Farisieër. Maar eendag…
166 Ek—ek het ’n storie gelees. En al mag dit dalk nie eg wees
nie, en ek…Miskien is dit nie, maar ek dink dit sal die toets
deurstaan net nou.
167 [Leë kol op band—Red.] “…kom.Maar jy weet, seun, Hy het
nog nie gekom nie, en Hy mag in jou dag kom. Nou onthou net,
as jou vader, wil ek dit sê, dat daar baie sektes sal opkom, daar
sal baie valse profete uitgaan.” Soos Jesus van hierdie dag gesê
het. “Maar aan hulle vrugte,” en die vrugte is die vrugte van die
Gees, sien: “sal julle hulle ken.” Hy het gesê: “Daar sal baie van
hierdie wees,” wat daar was. Maar hy het gesê: “Nou wil ek hê jy
moet weet daar mag groot, slim leraars opstaan.”

168 Wat, daar was een wat aanspraak gemaak het om Christus
te wees, en vierhonderd uitgelei het, en hulle het vergaan in die
woestyn, want dit was teenstrydig met dieWoord.
169 Hy het gesê: “Maar ek wil hê jy moet onthou dat, hierdie
Messias, Hy sal ’n uitkenningsetiket aan Hom hê, en Hy sal ’n
Profeet wees. Nou, ons is Hebreërs, en die Here God het vir ons
gesê dat ons…Hy vir ons die profete gestuur het omdat die
Woord van die Here net na die profeet toe kom.Dis reg. EnHy het
gesê: ‘As daar een onder julle is, wat geestelik is, of ’n profeet, sal
Ek die Here met hom praat. En as wat hy sê, as dit gebeur, luister
dan na hom. Maar as dit nie gebeur nie, moenie na hom luister
nie, moenie daardie man vrees nie. Maar vrees hom as jy…as
dit gebeur, wat hy sê.’ En Moses het gesê: ‘Die Here julle God sal
’n Profeet soos ek oprig, en na Hom sal julle luister.’ Nou, hierdie
Messias sal ’n Profeet wees. Onthou, nie ’n onderwyser nie, nie ’n
priester nie, nie ’n geestelike nie,maarHy sal ’n Profeetwees.”
170 En toe Simon op daardie stuk hout gesit het, miskien daardie
dag toe Andréas hom onder na die strand toe geneem het.
Waar Jesus…Na hulle heelnag geswoeg het en niks in hulle
nette gesien het nie, daar gesit het. En Hy het die boot geleen
van hierdie Petrus. En—en toe het Hy gesê, na Hy klaar die
boot gebruik het…Petrus mag na Sy praatjie geluister het, en
miskien halfpad sy vingers in sy ore gesit het, terwyl hy daarbuite
op hierdie stomp gesit het, toe Jesus rondgedryf het, buite in sy
boot, as gevolg van die gedrang.
171 Toe vind ons uit, dat, daarbuite in die boot, moes Jesus vir—
vir Simon gewys het, om—om—om die boot in te bring. En toe
Hy daar uitgegaan en gesê het: “Nou, Ek weet jy het heelnag
geswoeg, en niks gekry nie, maar daar is nou vis aan hierdie kant.
Gooi jou net in, en daar wag ’n visvangs.”
172 Wel, dis steeds net ’n woord. Maar toe hy die net ingegooi en
hy het begin trek, en daar was die vis, het dit ook beteken daar
was die Messias waarvan sy vader hom vertel het, ’n Profeet. En
hy het gesê: “Gaanweg vanmy, Here, ek’s ’n sondigeman.”
173 Hy het gesê: “Moenie bevrees wees nie, Simon, noudat jy die
Waarheid gesien het. Van nou af sal jy ’n visser vanmensewees.”
174 Petrus was gereed om sy visnette te verlaat, sy besigheid. Hy
het ’n volledige belegging gemaak in Jesus Christus, want hy het
gesien dat dit die beloofde Messias was, want daar is die Woord
wat Hy gespreek het gemanifesteer, en dit was die Messias. Hy
het geweet dis wat die Woord gesê het, wat hierdie ou Fariseër
vader vir hom gesê het, dat: “Die Messias die geïnkarneerde
Woord sou wees, en Hy sou ’n Profeet wees wat hierdie belofte
van die Messias laat vervul het,” en daar was dit. So, Petrus het
sy belegging gemaak nadat hy die identifikasie gesien het, die
bevestiging van die Woord.

175 Natánael het ’n belegging gemaak, waarvan ek gisteraand
gepraat het. En so ook het die vrou by die put.
176 Nikodémus, ’n groot teoloog, kom ons sê, iets soos iemand
vanmôre gesê het, ’n groot geleerde. En hulle—hulle het gekom,
hy het gekom om ’n belegging te maak. En ek wil hê julle moet
die uitdrukking oplet van hierdie groot man, Nikodémus, gevind
in Johannes die 3de hoofstuk. Hy was nie net ’n oornag-man nie.
Hy was ’n teoloog. Kyk wat hy gesê het.
177 Sonder twyfel, die Sanhédrin Raad, die instituut, hulle het
hierdie Man se bediening bespreek. Al was Hy ’n Profeet van
Galiléa genoem, tog is daar ’n deeglike ondersoek gedoen van
Sy bediening.
178 Nou let op na die belydenis, as dit nie bo-oor julle koppe
gaan nie. Kyk wat Nikodémus vir Jesus gesê het. “Rabbi! Ons,
die Fariseërs, ons weet. Ons kan dit nie bely nie. Ons kan dit
nie bekendmaak nie, want ons sal ons posisie verloor. Ons, ons
sal ons belegging verloor in ons—ons—ons brood en ons botter.
Ons sal—ons sal ons posisie verloor onder die mense. Ons sal ’n
uitgeworpene wees, soos die Galileërs of die vissermanne. Ons
sal bestempel word as ’n—’n—’n baie slegte intellektuele persoon,
miskien ’n senuweeagtige, ontstelde, histeriese, nie in staat om
’n goeie besluit te maak nie, daarom kan die kerk ons nie meer
gebruik as ons hierdie besluit maak nie. Maar, maar ons weet
dat U ’n leermeester is wat van God af gekom het, want geen
mens kan daardie dinge doen, wat U doen, sonder dat God met
hom is nie.”
179 Julle sien, Nikodémus, baie van ons gaan aan oorNikodémus.
Hulle sê: “Hy het in die nag gekom.”
180 Hy het gekom om sy belegging te maak, en hy het gevind die
bank is vier-en-twintig uur ’n dag oop. Al was dit nag, was die—
die bank oop. Dis oop vanmôre, hier in Chicago. Dis die heeltyd
oop, as jy gereed is om ’n belegging te maak. Hy het die deure
oop gekry, ’n welkom hart om hom te ontvang. Hom bo-op die
dak geneem, en terwyl hulle daar in die maanlig gesit het, en toe
sou Nikodémus sy belegging maak.
181 En hy het eers sy belydenis gedoen: “Ons weet dat U ’n
leermeester is wat van God af gekom het, want geen mens kan
die dinge doen, wat U doen, as God nie met hom is nie. Ons weet
dit.” Nou, hy—hy het gesê “ons,” dit het die raad beteken, die—die
organisasie van die raad. Hulle het ’n verenigde raad gehad, soos
wat ons in ons kerke probeer kry, ’n federasie van kerke, sien,
Wêreld Raad. En hy het gesê: “Ons, ons verstaan dit.” Maar nie
een van die res van hulle wou bewonder nie. Soos die ryk man,
wou hulle hulle wêreldse rykdom behou.
182 My sakevriend, vanmôre, mans of vroue, kan julle bekostig?
Bereken die koste. Sal dit jou so skaad om die doop van die
Heilige Gees te aanvaar? Sal dit jou besigheid so skaad? Sal

jy liewer jou besigheid hier op aarde geskaad wou hê, of dat
jou posisie in die kerk verander word, of sou jy liewer Ewige
Lewe wou hê? Hang af van watter polis jy wil besit. Onthou,
Nikodémus was ’n groot man, en hy het baie gehad om teen te
gaan, maar hy het hierdie polis aanvaar.
183 Ons vind in Lukas 24:49, dat, hierdie polishouers. En ek sluit
binne ’n oomblik af. Hierdie polishouers, in Lukas 24:49, almal
wat ’n belegging gemaak het. Julle weet, as jy ’n polis besit,
betaal dit uit in dividende. Baiekeer, kan jy ’n dividend trek op
jou polis. Wel, hulle het geglo in die Here Jesus Christus, en het
Hom as persoonlike Verlosser aanvaar, maar hulle het verstaan
dat daar dividende was, wat gereed was om betaal te word op
die polis, want Jesus het vir hulle gesê, in Lukas 24:49: “Kyk, Ek
stuur die beloofde dividende, die belofte vanMyVader, op julle.”
184 Joël 2:28 en baie ander Skrifte wat dit belowe het. Ek dink,
Jesaja 28:19, waar dit gesê het: “Gebod moet op gebod wees, en
reël op reël; hier ’n bietjie, en daar ’n bietjie.” “Hou vas aan dit
wat goed is.” “Want met lippe wat hakkel en deur ’n vreemde
tong sal Ek met hierdie volk spreek.” Joël het gesê, in Joël 2:28:
“En dit sal in die laaste dae gebeur, sê God, dat Ek My Gees sal
uitstort op alle vlees. Julle seuns en dogters sal profeteer, en op
My diensmaagde en diensmeisies sal Ek vanMyGees uitstort. En
julle jong mans sal gesigte sien. Julle ou mans sal drome droom.
En dit sal gebeur dat, wie ook al die Naam van die Here aanroep,
gered sal word.” En hierdie mense het verstaan, deur die Skrif
en deur Jesus Christus as hulle Lewenspolis te aanvaar, dat daar
dividende was.
185 Nou, sakeman, jy mag aan ’n sekere organisasie behoort.
Maar daar is dividende. Jy mag Christus aanvaar het, jy mag
gedoop wees in die Naam van Jesus Christus, as Christendoop,
jy mag al hierdie dinge gedoen het, maar daar is nog dividende
op hierdie belegging.
186 En in Lukas 24:49, soos ek pas gesê het, het hulle—hulle
opgegaan om die dividende te trek, en terwyl hulle almal saam
vergader was en begin wag het op die Here. Hulle het gewag, nie
net vir twee dae of drie dae nie.
187 En miskien het iemand opgestaan, sê miskien Matthéüs. Hy
was ’n belastinggaarder vir die regering. Hy mag miskien ’n baie
intellektuele man gewees het. Hy mag opgestaan en gesê het:
“Wag ’n bietjie! Hoekom wag ons enigsins langer? Hy het vir ons
gesê om hier op te kom; hier is ons. Ons, ons is nou al agt dae
hier, ek dink ons moet ons bediening opneem en aangaan.” Maar
dis nie wat die Woord gesê het nie.
188 “Met lippe wat hakkel en met ’n vreemde tong sal Ek met
hierdie volk praat.” “Ek sal My Gees uitstort, en Ek sal tekens
en wonders wys.” Hulle het gewag vir die bevestiging van die
bewys dat hulle polis reg was.

189 Gepraat met ’n gawe Baptiste broer, nie lank gelede nie. Ek
sal nie sy naam noem nie, want hy’s ’n baie bekendeman, ’n gawe
man van ’n groot kerk. Hy het na my toe gekom, en hy het gesê:
“Billy, hoekom het jy ooit deurmekaar geraak met sulke goed
soos daardie?”
190 Ek het gesê: “Watter goed?” Ek het gesê: “Ek het deurmekaar
geraakmet Christus,” en ek het gesê: “my Lewe.”
191 Hy het gesê: “Nou jy, wat voorheen ’n Baptis was, jy wéét
tog.” Gesê: “Kyk, die Bybel het gesê: ‘Abraham het God geglo, en
dit is hom tot geregtigheid gereken.’”

Ek het gesê: “Dis waar.”
192 Gesê: “Wat kon God nog doen…of kon Abraham doen,
behalwe om God te glo?” En hy…

Ek het gesê: “Wel, glo jy?”
Hy het gesê: “Ja, ek glo God.”

193 En ek het gesê: “Dink jy dan,” ek wat Baptiste doktrine ken,
ek het gesê: “glo jy dat jy die Heilige Gees ontvang het?”
194 Hy het gesê: “Sekerlik. Toe ek Dit geglo het, het ek Dit
ontvang, want dis waarom ek Dit geglo het.”

Ek het gesê: “Hoe teenstrydig met Paulus, in Handelinge
19!”
195 Toe hy die Baptiste daarbo gekry het, wat Johannes se
bekeerlinge tot Christus was, het hy gesê: “Het julle die Heilige
Gees ontvang, julle dividende getrek, nadat julle geglo het?” Nie
toe julle geglo het nie, maar: “nadat julle geglo het.”

Hulle het gesê: “Onsweet nie dat daar enige is nie.”
Hy het gesê: “Hoe is julle gedoop?”

196 So hulle het gesê: “Ons is gedoop met Johannes se doop, dit
behoort genoeg te wees.”
197 Hy het gesê: “Nee, nie nou nie. Johannes het net gedoop tot
bekering, nie tot vergifnis van sondes nie; die Offer was nog nie
geoffer nie.”
198 En toe hulle dit gehoor het, is hulle oorgedoop, in die Naam
van Jesus Christus. Paulus het sy hande op hulle gelê, en die
Heilige Gees het op hulle gekom, en hulle het geprofeteer en in
tale gepraat, en die dividende getrek soos wat dit in die eerste
plek was.
199 Hy het gesê: “Wel, Abraham het God geglo, en dit is hom
toegereken.” Gesê: “Watmeer kan die man doen?”
200 Ek het gesê: “Waarlik, hy het God geglo, maar God het dit
bevestig, deur vir hom die seël van besnydenis te gee. En nou
wanneer jy sê jy is ’n ‘gelowige,’ het God nooit jou geloof herken,
totdat Hy dit verseël het met die doop van die Heilige Gees
en Hy dit as ’n voorbestemde saad herken het nie.” Dit was ’n

goeie woord vir ’n Baptis, julle sien. Sien? En dis waar. Sekerlik,
dis waar.
201 “Geen mens kan na My toe kom, as My Vader hom nie trek
nie. En almal wat die Vader My gegee het, sal kom.” Dis ons plig
om die Woord te preek tot Dit uitgaan. Party val langs die pad.
Maar party tref daardie saad oorkant en bring meteens Lewe
voort, hulle sien Dit net nou.

So julle vind uit, hulle het gegaan en dividende getrek.
202 Ja, die ryk jong Paulus het hierdie bevestiging gesien, deur
dieselfde Gees, en Hy het hom verander, toe hy op die pad na
Damaskus was. Hoekom? Hy het daardie Vuurkolom gesien, en
hy het geweet dit was dieselfde Jesus. Toe het hy uitgeroep, na
hy geweet het dit was God. En Jesus is God. En toe Paulus
kon sien…
203 As ’n teoloog, het Paulus groot voornemens gehad. Hy was
’n teoloog. Hy is geleer onder Gamaliël, die groot man. Hy het
ambisie gehad om eendag ’n priester te wees, of—of miskien ’n
hoëpriester. Hy was ’n groot intellektuele, geleerde man, ’n groot
man, inderdaad. Maar toe…En hierdie sektes, van spring en
rondhardloop, en aangaan soos hulle het, hy het gedink hulle
was ’n klomp—klomp afvalliges. Maar toe hy op sy pad af na
Damaskus was, soos ek gesê het…En, nou, hy was ook ryk. Hy
was ’n goeie man, ’n jongman, en op sy pad af, al die potensiaal
waarin hy geleerd was, het voor hom gelê, die geleenthede. Kyk
na die verskil tussen die ryk sakeman en hierdie ryk sakeman;
een het Dit aanvaar, en een het Dit geweier. Let op.
204 En toe, meteens, is hy neergefel deur ’n Lig, ’n Vuurkolom
wat daar gestaan het, en hy het Dit herken. Hy het gesê: “Here,
Wie is U?”

En Hy het gesê: “Ek is Jesus.”
205 En toe hy die openbaring gekry het dat God en Christus
nie twee verskillende mense was nie, dat hulle een en dieselfde
Persoon was, toe was hy gereed om ’n belegging te maak. Ek
wonder of ons daardie selfde ding kan sien vandag. Toe Paulus,
toe gesien het, as ’n Jood, dat: “Die einste God wat my deurgelei
het, my volk deur die woestyn gelei het, daar is Hy,” en Sy Naam
“Jesus” genoem het.
206 Want “EK IS,” Hy was die EK IS. En “EK IS” is ewigdurend,
dis Ewig. Nie “Ek was, Ek sal wees,” nie. Maar “EK IS,”
teenswoordige tyd, alle eeue: “dieselfde gister, vandag, en tot in
ewigheid.”
207 Toe het Paulus uitgeroep: “Here, ek wil ’n belegging maak.
Wat wil U hê moet ek doen? Wat wil U hê moet ek doen, Here?
Watmoet ek doen?” O, goeiste! “Wat kan ek doen?”
208 En hy het afgegaan na Arabië vir drie-en-’n-half jaar, en
die Skrifte geneem, om uit te vind of Dit nie dieselfde God was

nie. En hy het teruggekom. En alles waarvoor hy opgelei is, al
sy—sy denominasies het hom verlaat, al sy—sy potensiaal van sy
geleerdheid.
209 En hy het gesê, oorkant in Korinthiërs daar: “Ek het nooit
na julle toe gekom met intellektuele woorde nie, want julle sou
julle baseer…julle—julle sou julle gedagtes op my baseer, as ’n
intellektuele, ’n groot man. Maar ek het na julle toe gekom in
die krag en manifestasies, demonstrasies van die Heilige Gees.”
As dit nie dieselfde ding was wat Jesus gesê het in Markus 16
nie: “Gaan jy in die hele wêreld in en verkondig die Evangelie,”
beteken om die Krag te demonstreer! Want, om net die Woord
alleen te preek, sal dit nie bring nie. Jy moet Dit aanvaar, en dan
demonstreer Dit: “hierdie tekens sal hulle volg,” want dit is die
Woord. Sien?
210 Nou vind ons uit dat Paulus, toe, dat dit betalend was vir
hom, met groot Ewige Lewe.

Wat ’n roekelose besluit nou!
211 Ek sluit af, as God my help. Julle is so ’n gawe gehoor.
Ek weet ek het julle—julle geduld beproef. Vergewe my. Maar
probeer net, ek’s…
212 Ek’s nie toereikend om hier te staan om—om te praat oor so-
iets soos hierdie nie. Dis meer. Ek—ek kan nie, ek kan nie myself
tot die punt bring, en dat ek—ek myself voorstel as ’n leraar
nie. Ek—ek kan dit nie doen nie, want ek—ek—ek het nie die
intellektuele kennis nie. Maar ek het ’n openbaring wat presies
volgens die Woord is, en die Woord lewe terug en bring voort
wat Dit sê Dit sou doen. Sien? Sien? Die apostels het ook nie;
net Paulus, en hy het gesê hy moes daardie dinge vergeet wat hy
geweet het, sien, om sy belegging te maak.
213 En jy mag dalk moet vergeet dat: “Ek so-en-so is. Ek behoort
hieraan. My ma hier daaraan behoort.” Jy mag dit dalk moet
vergeet, as jy ’n belegging wil maak. So, sou dit nie roekeloos
wees nie? Jy sou nie wou maak soos hierdie jong sakeman nie,
wat ’n roekelose ding het daardie kêrel gedoen toe hy van so ’n
belegging afgesien het.
214 Daardie, nou, ek vra jou nie om jou geld te belê nie. Dit hang
van jou af, wat jy daarmee doen, aan ’n sendinggenootskap, of
wat dit ook al is, om sendelinge uit te stuur. Ek weet nie daarvan
nie. God sal daarvoor sorg.
215 Ek praat met jou oor die Lewenspolis. “Kom, volg My. Neem
op jou kruis. Laat almal jou noemwat hulle wil; maar kom jy—jy,
volg My.” Nou hy was nie eintlik gewillig om dit te doen nie. Hy
het ’n baie roekelose ding gedoen, net presies soos die mense van
die Laodicése Tydperk vandag, in die polis. Hulle is nie gewillig
nie. Hulle wil nie.

216 Dis soos die ryk jongman. Wat as ek hom net ’n paar minute
kan volg? Kom ons doen dit net vir ’n oomblik, kyk. ’n Paar, net
’n bietjie later, vind ons hierdie ryk jongman. Kom ons kyk na sy
einde, en dan sal ons afsluit. Kyk na hom. Ons volg hom, en hy
was ’n sakeman. En het sy besigheid vooruitgegaan!
217 So, sakeman, onthou, vooruitgang beteken nie altyd dat jy
’n Christen is nie. Die duiwel…Julle weet, Dawid, dink ek, het
eenkeer gesê: “Ek het die goddelose sien uitbrei soos ’n groen
lourierboom, maar God het gesê: ‘Het jy hom ooit aan die einde
aanskou?’” Dis die verskil. Kyk na die einde van die pad.
218 ErnBaxter, een vanmykollegas, ’n baie goed opgevoedeman.
Baie van julle ken vir Ern, ’n baie goeie, bekwame prediker, van
Kanada. Hy het vir my ’n storietjie vertel, eendag. Hy het gesê:
“Broer Branham, ons ry fiets.” En hy het gesê: “Toe ek ’n kind
was, kon ons, kon ek dorp toe gaan, ’n sak kruideniersware kry
vir my ma, en nooit eers aan die—die handvatsels van my fiets
raak nie. En hierdie maatskappy het soontoe gekom, genaamd
Schwinn, sou ’n fiets gee vir enige kindwat oor ’n voet-wye plank
kon ry wat twee-voet in die lug was, vir dertig treë ver.” En hy
het gesê: “Elkeen van ons het geweet dat ons dit kon doen.”
219 En hy het gesê: “Daar was een so ’n verwyfde outjie daar. Ons
wou nooit eers met hom gesels nie, want hy—hy het nie gelyk of
hy te veel geweet het nie,” hy het gesê: “so ons het net gedink ons
is net van ’n beter klas as wat hy was. En hy het gekwalifiseer,
of wou—wou ook deelneem aan die wedren.” En hy het gesê: “Jy
weet wat? Elkeen van ons het van daardie plank afgeval, behalwe
hy.” En hy het gesê: “Hy het dit tot reg aan die einde gery, en
afgeklim en gebuig, sy Schwinn-fiets gekry en begin wegry.” En
gesê: “Ons seuns het hom onder op die hoek gekry, en ons het
gesê: ‘John, ons—onswil weet. Hoe het jy dit gedoen?’”
220 Hy het gesê: “Wel, nou, kêrels, ek sal vir julle sê wat gebeur
het.” Gesê: “Ek het gesienwat julle almal doen, en ek het ’n ander
roete gevolg.” Gesê: “Julle sien, toe julle opgeklim het en hulle
julle die stoot gegee het, was julle beter. Julle is almal beter ryers
as wat ek is, julle weet dit,” gesê: “want ek kan nie ry sonder om
aan die handvatsels vas te hou nie.”
221 En ek kan ook nie gaan sonder om aan die Kruis vas te hou
nie, julle sien. Hierdie Woord moet my Lewe wees. Dis wat joune
nodig het. Ek—ek—ek kan nie—kan nie preek sonder hierdie
handvatsel wat moet stuur, hierdie Heilige Gees wat my beweeg
en my lei nie.
222 Hy het gesê: “Ek kan nie. Ek—ek—ek is nie die ryer wat julle
kêrels is nie. Maar,” gesê: “ek het gesien waar julle julle fout
maak. Julle het afgekyk soos hierdie en dit probeer balanseer.”
En gesê: “Dit het julle senuweeagtig gemaak, en julle het
afgeval.” Hy het gesê: “Toe ek daar opgeklim het, en hulle my

gestoot het, het ek net bly kyk na die einde van die pad en
regop gebly.”
223 Nou, sakeman, moenie hier kyk nie, jou besigheid mag voel,
môre faal, dit mag die een of ander dag faal, maar hou die einde
van die pad dop, en dit is daarwat jou polis gaan uitbetaal.
224 Hierdie jong kêrel se besittings het toegeneem, maar ons
vind uit dat sy uiteindelike dag van afrekening gekom het. Sy
gierigheid, goed het so toegeneem totdat hy gevind het hy moet
nuwe skure bou. O, sy besigheid het aanhou toeneem! Hy het ’n
lidmaat van die kerk gebly. Jy sê: “Ja?” Ja, broer, dis reg. Hy het
’n lidmaat van die kerk gebly. En een nag, het hy so groot geword,
tot daar ’n manwas wat arm van gees was…
225 Julle weet, ons hoef nie so arm in geld te wees nie, ons moet
arm van gees word. Jesus het gesê, in Matthéüs 5: “Salig is die
armes van gees, want aan hulle behoort die,” nie die organisasie
nie, “die Koninkryk.”
226 En die arme van gees het voor sy hek gelê, en hy het vir hom ’n
paar krummels gegee. Met ander woorde, toe hulle verbygegaan
het, mag hy iets in die kollektebordjie gesit het, of iets. Of hy
mag gesê het: “Julle weet, hulle is gawe mense, ek het niks teen
hulle nie. Ek sal na hulle ontbyte toe gaan, nou en dan.” Jy sal
’n paar krummels gee. Dit mag so wees. “O, my vrou behoort
daaraan. Maar ek, my, sien, ek—ek ag my—my—my posisie by my
sakegenote, sien.” En hy het die krummels afgevee.
227 En Lásarus, ’n arme van gees, het daar gelê sonder genoeg
medisyne om vir homself te sorg, en die honde het sy sere gelek.
Maar een aand, hy, het hulle albei gesterf. En toe hulle het, het
die Bybel gesê dat die arme van gees “weggedra is deur Engele
draers, na die boesem van Abraham,” die een wat belê het, vir
Hom sy belegging gemaak het in Ewige Lewe. Hy het nie gelewe
vir wat hy hier gehad het nie. Wat sy gewildheid aanbetref, hy
het niks gehad nie. Hy was ’n bedelaar by die hek. Hy, hy het niks
gehad nie. Hy het geen geld gehad nie. Hy het niks gehad nie. Hy
het geen vriende gehad nie. Maar, tog, was hy ’n gelowige. Hy
het sy belegging gemaak. En hy het op die straat gesterf, met die
honde wat sy sere gelek het. En die Bybel het gesê, dat: “Engele
homweggedra het na die boesem van Abraham.”
228 En dieselfde nag, het die ryk, ou heerser nou, hy het ’n
groot voorspoedige lewe gehad, en hy het gesterf. Nou hy
is ook uitbetaal in dividende. ’n Sekere intellekuele prediker
het verbygekom, miskien met sy agterstevoor boordjie, en—en
miskien in al sy priestersgewaad, en hy het gesê…En hulle
het die vlag half-mas gehang, en, en die blomme kon nie in
hierdie danssaal hier ingepas word nie. En, o, wat ’n groot
affêre en wat hulle gehou het, en al die dinge. Miskien het
die president van die bankvereniging, en hulle almal, gekom,
en was sy draers. En miskien het die intellektuele prediker

opgestaan en gesê: “Ons dierbare broer, hoeveel keer het hy tjeks
uitgeskryf vir die weduwees, en hoeveel keer het hy inbetaal
in ons groot organisasie en ons program geborg!” En miskien
kon die sakemanne dalk opgestaan het en ’n toespraak gemaak
het. Hy het sy beloning ontvang. Dis reg. Sy belegging het so
uitbetaal. Maar, volgens die wêreld, was hy ’n grootman.
229 Maar omdat hy die belegging geweier het, wat Jesus vir hom
gegee het, het die Bybel gesê: “Hy het sy oë oopgemaak in die
hel.” En hy het die man gesien, wat sy belegging op die ander
manier gemaak het, veilig in die boesem van Abraham, vertroos,
wat gesond daar rondstap. En hy het uitgeroep. Kyk nou. Julle sê,
was hy ’n Chri-…? Ja. “Vader Abraham,” ’n Jood, reg: “ek vra
u, stuur tog vir Lásarus, die arme van gees, wat die belegging
gemaak het. Ek het Dit geweier. Maar stuur tog vir Lásarus met
net ’n bietjie water, hierdie vlamme pynig my.”

Hy het gesê: “Seun, jy het die geleentheid gehad.”Hy het.
230 Jesus het dit aangebied. “Verkoop wat jy het, en kom, volg
My. Maak jou belegging Hierin—in. Neem op jou kruis.” Maar
dit was te groot.
231 Hy het gesê: “Nou word hy vertroos, en jy word gepynig.
En behalwe dit alles, is daar ’n groot kloof tussen jou en hom,
waaroor geenmens nog ooit gegaan het of ooit sal nie.”
232 Dis, vernietig vagevuur en al hierdie doktrine. Dit was Jesus
Christus wat dit gesê het. Moenie te lank wag nie, meneer. My
dierbare, afgedwaalde broer, afvallige van Christus, moenie te
lank wag om hierdie belegging te maak nie. Hy mag dalk beplan
het om dit eendag te doen, maar soos die ou Suidelike gesegde
lui: “Die hel, self, is geplavei met goeie voornemens.” Sien, die
voornemens doen dit nie. Lees die voorskrif op die bottel, maar
drink dan die medisyne as jy die resultate wil sien. Maak jou
belegging. Teken jou naam, in Sy Bloed, oor jou hart. Sien?
233 Let op, kyk na hom. “In die hel het hy sy oë oopgemaak.” Hy
is uitbetaal. En let dan op, hy het gesê: “Dan, Vader Abraham,
as jy dit nie kan doen nie; moenie dat my kollegas, waarnatoe
al my nalatenskap in die aarde gegaan het, my belegging wat ek
gemaak het, sê vir húlle om nie dieselfde fout te maak wat ek
gemaak het nie.”
234 Kan dit jy wees, vanmôre, my Joodse vriend of Heidense
vriend?Moenie so roekelooswees sooswat daardie kêrelwas nie.
235 Hy het gesê: “Stuur hom terug, en laat hierdie boodskap na
hulle toe gebring word.” O, toe wou hy ’n prediker word. Hy
wou Dit aanvaar. Dit was te laat; kan dit nie nou doen nie. Sy
tyd, hy het die geleentheid gehad, maar hy het nie sy belegging
gemaak nie.
236 En hy het gesê: “Hulle het die profete, hulle het wat die
Woord gesê het, en die wette.”

237 Hy het gesê: “Ja, maar as een opstaan uit die dood uit, en dit
kan bewys word dat hy opgestaan het uit die dood uit, dan sal
hulle dit glo.”
238 Hy het gesê: “Hulle sal nie glo nie, al het een ook uit die dood
uit opgestaan.”
239 En tweeduisend jaar het verbygegaan van daardie toneel af.
In 1963, is Een onder ons vanmôre, wat bewys dat Christus uit
die dood uit opgestaan het. En die Lewe wat in Hom was, is in
Sy Kerk, wat dieselfde dinge doen, om Sy Woord te vervul. Sal
jy nie, hierdie belegging maak vanmôre nie, my broer en suster?
Gee julle lewens oor aan Jesus Christus, soos ons ons hoofde, in
alle erns, buig.
240 Laat hierdie Woorde nie tevergeefs wees nie: “Jy moet
wedergebore word.” Jy móét. Nou, ek praat nie daarvan dat jy
mag gil, skree, in tale praat nie. Ek bedoel régtig wedergebore
word, met daardie diep belydenis van sonde. Dat jy nooit in staat
sal wees, al het jy die heeltyd vasgehou aan jou organisasie, al
het jy geweet hulle was teenstrydig met die Woord, maar tog, vir
selfsugtige idees, en vir trots, en vir gewildheid, het jy in die groot
kerk gebly. Jy wou niks te doen hê met die sendingstasie op die
hoek nie. Sien, waar jou skatte is, daar is jou hart ook.
241 O, sakemanne, vanmôre, bied ek vir julle aan, as ’n agent
van Jesus Christus, ’n Ewige Lewe, ’n polis van Ewige Lewe,
wat Christus my Here, en my Grootbaas, want ek is dood vir
die dinge van die wêreld, om net vir Hom te lewe. Deur nie
ons eie verstand te gebruik nie, maar net Sy verstand toe te
laat, is ons gevangenes, soos Paulus, soos Moses. Maak nie
saak wat enigiemand anders sê nie, jy is ’n gevangene van
daardie Woord. Die Heilige Gees lei; Hy verbied om na plekke
toe te gaan, Hy verhoed om hiernatoe te kom, Hy—Hy stuur
jou na plekke waarheen jy nie wil gaan nie, en hou jou weg
van plekke waarheen jy sou gaan. Wil jy ’n polis hê? Wil jy ’n
belegging maak?
242 Nou daar is geen plek hier vir, soos die Metodiste mense en
meeste Pinksters noem, altaar-oproepe nie.Maar dis ’n altaar net
daar waar jy sit. Die Bybel het gesê: “Diegene wat geglo het, is
gedoop.” En as jy ’n belydenis wil maak, en weet dat jy verkeerd
was, en jy graag een van hierdie polisse wil hê, en wou begeer.
En ek hoop julle dink nou nie dat ek…Ek hoop dit klink nie
ontheiligend wanneer ek “polisse” sê nie. Ek maak net hierdie
stelling volgens my teks. En jy is…en—en jy Ewige Lewe wil hê,
en jywil jou lewe in Jesus Christus belê, as jywil, dink noumooi.
243 Nou, volgens die wetenskap, hou swaartekrag jou hande
onder. Maar daar is ’n lewe in jou, wat swaartekrag kan oorkom,
en jy kan jou hand opsteek. En as daardie lewe in jou vir jou
sê, vanmôre dat, soos daardie ryk jongman: “Al was ek ’n goeie
man, of ’n vrou, maar ek—ek het nie daardie polis nie. Ek—ek’s

seker daarvan. En ek—ek wil dit egter hê.” En aan die Skepper
Wat teenwoordig is, Wat spreek en die hart ken, en jy weet Hy
kan net nou jou naam noem, maar Hy doen dit vir jou. “En dan,
omdat U my hierdie geleentheid gee vanmôre, Here, steek ek
my hande op na U. Wees genadig, Here. Ek sal nie wegstap van
hierdie danssaal, vanmôre, ’n leë, droë Fariseër nie. Ek aanvaar
U program. Ek aanvaar U Lewe inmyne. Ek versaakmy lewe. Ek
sal ’n gevangene van UWoord word.”
244 “Bid vir my, Broer Branham. Ek steek my hande op, om vir
God te wys; nie vir jou nie, Broer Branham, maar vir God Wat
teenwoordig is. Ek wil hierdie belegging hê.”
245 Sal julle nou julle hande opsteek, terwyl elke hoof gebuig is
en elke oog gesluit. God seën julle mense. Maak nie saak of julle
is…Ek sien predikers. Dis reg.Wees eerlik. Sien, predikers is nie
uitgesluit nie. Om die waarheid te sê, hulle is die herders, hulle is
die een wat die voortou behoort te neem. Goed. Sou daar nog een
wees, voor ons bid? Ja, God seën jou. God seën jou, daarbo op die
gallery. Seën jou. Ja, Hy sien julle hande, oral. Nou in opregtheid,
soos julle julle hande laat sak, julle het nou julle besluit geneem.
246 Nou terwyl ek bid en vra vir hierdie grote God Wat in vlees
gemanifesteer is, en nou weer vir ons gegee is, in die vorm van
die Heilige Gees, mag Hy na jou hart toe kom en die vraag vir
altyd beantwoord, en “vergewe” oor jou lewensboek skryf, en
jou naam op die Boek van die Lewe sit, en jou die Ewige Lewe
en die versekering van die opstanding gee, omdat Christus in jou
opgewek sal word. Die Een wat julle sien beweeg het deur die
dienste hierdie week, wat voortgebring en bewys het, die dooies
opgewek het, die siekes genees het, die verborgenhede van die
hart geken het, alles volmaak vooraf vertel het, wat gebeur het,
jaar na jaar, en nooit een mislukking nie, Dis die Woord. En
die…Jesus het gesê: “Hemele en aarde sal verbygaan, maar My
Woord kan nooit faal nie.” Dis waarom Dit nooit faal nie, dis die
beloofde Woord vir hierdie tydperk.
247 Hemelse Vader, die aandtyd kom. Ons weet, in die Bybel, dat
U die Boom van die Lewe was, wat uit die tuin van Eden gekom
het. En ons weet die Sérafs het ’n swaard van Vuur geneem, ’n
Vlam, en daardie Boom bewaak. Want, as ’n mens ooit daardie
Boom aangeraak en Daarvan geëet het, sou hy vir altyd lewe. U
het toe die Boom bewaak. Maar dieselfde Vuur, van die swaard,
die Woord van God, jaag die mense terug na daardie Boom toe,
daardie Boom van die Lewe, wat so mooi op die aarde gekom het,
gebore in ’n krip, bokant ’n—’n stal waar die—die beeste en die
skape ge—geslaap en gelê het, en klein Jehova wat huil, in die
vorm van ’n Baba. O, dit behoort die ding te wees wat die hart
van elke man en vrou verbly.
248 En, toe, Jehova wat sterf aan die kruis, wat vir die sondes
van die wêreld ly. Hy het nie nodig gehad om dit te doen nie,

maarHy het dit gedoen. Sy genade hetHomverplig. Sy liefde: “so
lief het God gehad,” en Sy liefde het Hom verplig, omdat hierdie
gehad het…hierdie menslike ras Sy eienskappe moes vertoon as
’n—’n Verlosser. Hulle moes verlore gaan. Daar was niks verlore
nie; Hy het dinge volmaak gemaak. Maar Satan is ingebring en
het verdraai wat Hy volmaak gemaak het, op die basis van vrye
morele agentskap is hulle geplaas. En toe moes Hy dit verlos,
en Hy het.
249 O Ewige God, kom in genade en spreek tot elke hart hier. En
mag, vandag, soos hierdie hande opgegaan het, en party op die
tydwat ek gevra het, nie die—die regte gevoel gehad het nie, maar
nou het. Mag hulle teken met die bloed van hulle eie lewe, God,
om van hierdie dag af, dat hulle hulle belegging maak vir hulle
hele lewe, vir Jesus Christus en vir SyWoord.
250 En daardie groot Boom, daardie groot Boom van die Lewe,
toe Hy op die aarde gekom het, het hulle dit afgekap met ’n
Romeinse spies, en dit op ’n Romeinse boom gehang, ’n wrede,
vervloekte boom, maar daarin het Hy ’n Bruidboom verlos, die
Bruidboom, een net soos Hy. Daardie Evaboom uit die tuin van
Eden, die boom wat geval het, Eva, in die begin, en Adam het
uitgeloop saam met haar; nou kom Adam saam, die Tweede
Adam, in die wete dat Hy Sy oë oopgehad het, om te kom om
Sy Eva te ontvang.
251 En nou soos die profeet gesê het, die profeet Dawid, gesê het
hy sal “wees soos ’n boom wat geplant is langs waterstrome.”
Skenk, Here, dat die waters van die Lewe hierdie Bruidboom sal
natmaak in die laaste dae, waar al die denominasionele takke
afgesnoei is deur die landbouer. En nou lewe die Gees van God
opnuut in die top van die boom, wat kom uit die hart van die
boom, die Woord. Skenk dit, Here, en mag hulle baie vrugte
voortbring. En mag hulle toestand wees, as dit is soos Lásarus,
as hulle dit so op aarde moet neem, in die wete dat ons skatte in
die Hemel is, nie op aarde nie.
252 Seën hierdie sakemanne, Here, hierdie sakevroue, en almal
wat betrokke is. En ons vertrou hulle nou toe aan U, vir die
voortsetting van hierdie Boodskap. En U het belowe, Here, dat
U—dat U dit sou skenk. En ek, as U dienskneg, vertrou hulle toe
aan U. En U het gesê: “Niemand kan kom, as My Vader hulle
nie trek nie.” En hulle het hulle hande opgesteek, Here. Nou
gee ek hulle vir U, as liefdesgawes van die Boodskap vanmôre,
van U Woord. Bewaar hulle, Here, tot daardie dag. U het gesê:
“Niemand kan hulle uit My hand ruk nie. En Ek sal hom opwek
in die laaste dag.”
253 Mag hulle daardie kiem van die Lewe ontvang, dat net ’n
bevrugte saad kan opkom, en die enigste Woorde. Elke mens se
woord is ’n mislukking, dit sterf, dit is nie bevrug nie. Maar U
het gesê: “My Woord,” wat die Bybel is: “sal nooit faal nie.” Dis

Lewe. Gee dat die Lewe, wat in Christus was, sal groei deur
die Woord, wat hulle vanmôre ontvang het. Ek, as U dienskneg,
vertrou my gebed toe aan U, om hierin beantwoord te word, in
Jesus Christus’ Naam. Amen.
254 Die Here Jesus Christus seën julle. Ek is so jammer om julle
hier te hou op hierdie laat uur. Vergewe my. Maar aan elkeen wat
julle hande opgesteek het, sal jullemy belowe dat julle na ’n goeie
Christenkerk toe sal gaan, wat gevul is met die Gees vanGod? En
word gedoop in Christendoop, as julle nog nooit het nie. Neem
jou posisie in, my broer, vir Jesus Christus.
255 Tot ons vanaand ontmoet, God seën julle. En handig danweer
die diens oor aan Broer Carlson. 

